
A la memoria de Joan-Antoni PASCAL

Ounour a nostis Avi
Tant savi, tant savi !
Ounour a nostis Avi
Qu'aven pas couneigu.
An viscu, an tengu
Nosto lengo vivo,
An viscu, an tengu
Tant coumo an pouscu !
(La cansoun dis Avi)
Frederi MISTRAL.

CONTES DE LA NALTA VIADENA
estraches de 1'Istoria de PASCAL

Estampel

Joan-Antoni PASCAL eéra nadiu de la parroquia de VITRAC-EN-VIADENA, del matsage de
Vedrinas. Masatge, altre cop de detz-e-set ostals, bastit a la sisa de la Nalta-Viadena (Roergue), tot al
ras dels Monts d'Aubrac.

Pascal 1 nasquet 1o 9 de febrier de 1857.

Moriguet lo jorn quinzen del mes d'octobre de 1915, dins aquel mas ont avid passat la maja part de sa
vida...

Era resseguier de mestier. Dins I'ivernada partia en Carcin, ambe son vesin CAYRON, torar los aubres
e ressar fustas e posses.

Aprep un tiratge malurds del sort, ambe lo numero 27, faguet son servici d'armada al fort del Nalt Buc
rasis Versalhas.

Es d'aqui, qu'escrivet en 1880 son manescrich, o jornal, titolat Histoire de Pascal. Sus aqueles fulhets
remembrava son joventum e los contes de sa mameta.

Aqueles contes represes dins lor emmotle occitan, vos los baile dins lo biais que Pascal los copiets sus
son quasern.

Trobaretz aital, cossi son nombrosas las variantas dels contes popularis que camineron, n'i a gaire, dins
nostras campanhas.

Tradicion orala que servicia, tanplan, a encantar las velhadas ivernencas, coma tanben, a formar la
memoria de la joinessa, € mantenir aital, la lenga d'oc.

En seguida dels contes meravihloses, ai ajustat qualques racontes descriches per Joan-Antoni (o
Antoena) Pascal, sortits tanben de son quasern.

D'en primier done ¢o que ne ditz, quora parla de sa maire grand. Aquel raconte simplet clava son jornal
de remembres. Serb, subretot, de testimoni per marcar la pensada prigonda del segle passat. Mostra un
image afinat de sa mameta, retrach del amor que li portava, alisat tanben, per 1'aluenchament del pais
nadalenc.

Apuei trobaretz las istorias viscudas o imaginadas de sa grand. Racontes que van del Panaire
d'Alpuech a la treva de Biac.

Per acabar, ai représ 1'istoria dels ressaires de Viadena qu'aimava contar Lois Miquel de Coluenhas.
Aquel eveniment se trapa resumit dins lo Dictionnaire des institutions, meeurs et coutumes du
Rouergue (émigrations) — H. Affre, 1903.

E per clavar, done la revirada de La Legenda de Seveirac-Bedena, contada per Auguste BIRON.

— 1880 — L'ensenhament obligatori del frances s'amodava, coma tanben la lucha contra lo patoes,
quitament dins los masatges perduts del Roergue.

Un segle novel s'anonciava, miralhant de progres, fach pel bonur de totes !

— 1980 — Cent ans son passats, amb un revouge que deguns a pas sajut gaire mestrejar ! Guerras,
dols, desertificacion de nostre terrador, son venguts a costat d'un progres qu'acontenta pas tot lo
monde.



En aquela annada del patrimoni dels joves, d'omes, de femnas, embarrats dins las vilassas, son en caca
d'una quimera, o a la recerca de lor identitat, de lors raiges terradorencas. La lenga d'oc, encara viva, pot
lor bailar, tornar, ¢o que lor manca: un eime e la sapienca dels reires !

La vida es facha amb una part de soms
Seria marrit de la dostar del ome !

Zefir BOSC,
Majoral dal Felibrige.

Joan VACARESSA
1720 — 5-4-1780

dich la Trelha

brassier, de las Barrieiras
de Vitrac

Miquel MOISSET
23-4-1746 — 19-11-1817
dich Matieu

lauraire, de Vedrinas

Josep PASCAL
4-12-1808 — 9-6-1874
dich Forn

de Vedrinas

GENEALOGIA
DE LA FAMILHA MAIRALA
DE JOAN-ANTONI PASCAL

Anna CAYRON
3-4-1720 — 12-10-1768

dich Sabastier

Cayrac

de Vitrac

Maria VACARESSA
9-7-1751 — 2-2-1818
de las Barrieiras

Daurota MOISSET
4-2-1790 — 23-2-1872
merchanda, de Vedrinas

Maria MOISSET

(veusa Floret SIRVEN)
25-1-1817 — 14-2-1891

filha naturala de

Daurota Moisset)

Joan-Antoni PASCAL
9-2-1857 — 15-10-1915
de Vedrinas

Mos mercés van al abat Josep Wilk, curat de Vitrac-en-Viadena, per son ajuda, e al Senher Guitard
qu'a sajut servar lo quasern de Pascal.

Extrait du manuscrit: Page 55
SUITE DE MON HISTOIRE

Je passais ma jeunesse aupres de ma bonne mere et de ma sceur.

Je travaillais autant que je pouvais.

Les samedis soir, j'allais courir avec mes camarades et les dimanches aussi, ce qui inquiétait un peu
ma mere; mais dans la semaine je la rendais joyeuse.

1l faut bien que la jeunesse passe.

Je mis beaucoup de forces et je n'eus plus besoin de mes voisins pour m'aider; au contraire, je leur
rendais service d mon tour.

Nous eiimes dispute avec un de nos voisins, a cause d'un chemin qui nous passait dans la cour. 1l
nous appela devant le juge de paix. Il nous vinquit.



L'automne, je me louais avec le nommé Cayron, pour aller dans le département du Lot, faire le

meétier de scieur de long.

Je passais un bon hiver.

Et ma meére, et ma seeur me revirent le printemps, avec joie.

Je portais quelques sous et j'étais content d'avoir fait un petit voyage.

Dans la jeunesse, ¢ca ne fait pas de mal.

Ma mere était trés contente que j'apprisse le métier de mon feu pére.

Je travaillais tout l'été avec ardeur. Quand j'avais pas assez d'ouvrage, chez nous, j'allais faire

quelques journées a nos voisins.

L'hiver, j'allais a la scie.

Je fus tres heureux. Je n'eus aucune maladie.

Arrivé la-bas, je travaillais avec ardeur.

Mon maitre m'envoya chez un autre scieur de long qui restait a Saint-Vincent.

1l s'appelait Duran. J'y restais une semaine. Il était trés content de moi.

Mais je ne voulus plus rester et, le dimanche, je partis a Prayssac avec mes compagnons.

Avant de partir il me fit soiiler.

Par le chemin je fus malade. Au lieu de deux heures pour faire le chemin, j'y mis de 10 heures du

matin jusqu'a quatre heures du soir.

Je fus content de retrouver mes camarades. Ils voulaient me faire manger, mais j'avais pas faim.

Je fus malade un peu dans la semaine, mais dans le restant de l'hiver je fus tout le temps trés bien

portant.

J'allais, de temps en temps, a Castel-Franc, voir mes pays oui on buvait un bon coup.

Nous restions tout le temps dans les environs de Prayssac, du coté de Puy-lI'Evéque, ou a coté de

Duravel, dans le causse de Bélaye.

Un jour, nous étions a scier du bois au chdteau de..., nous étions restés deux semaines, a peu pres.

Un dimanche au soir, que nous étions un peu contents, dans la nuit, un garcon, qui sciait avec moi,

enleva la montre a mon camarade et 30 francs.

1l voulait aussi m'enlever la mienne. Je sentis quelque chose qui me tirait et je fis un mouvement, car

Jje m'étais couché sur le lit tout habillé. Il me ldcha.

1l vola cent sous a mon maitre.

Au bout de quelques heures, apreés, je me leve pour verser de l'eau. Je regarde a ma montre, il était

une heure. Je me déshabille et je me couche.

Le lendemain, il manquait la montre a mon camarade et 30 francs. Et cent sous a mon maitre, car il

en avait plus dessus.

Nous vimes bientot qui était celui-la.

Je prétais cent sous a mon maitre qui alla le dénoncer a la gendarmerie de Puy-l'Evéque.

Au bout d'une qulnzalne de jours il fut arréter a Cahors, et mon camarade retrouva sa montre.
L'hiver passa ainsi, sans aucun autre incident, et le 29 avril, on revint dans notre bon pays ou se fut

la joie de mes parents...

Jean-Antoine PASCAL.

Préface

Si j’ai tracé ce petit volume c’est pour me distraire dans le service et apres 1’avoir fini, mon idée est de
I’envoyer 2 ma mere.

Je prie ma sceur de le lire 2 ma mere. Ca lui rappellera son fils éloigné d’elle.

Apres lecture faite, je prie ma mere, de le réclamer dans son garde-robe, afin qu’il ne traine pas.

Chere mere et chere sceur, cette lecture vous rappellera la conduite de votre fils.

Il y a aussi quelques contes racontés par ma grand- mere, ou par Guitard, notre voisin, et par mon frere
aussi !

Il y a aussi le plan du fort en entier et en détail, que j’ai tir€é moi-méme.

Conservez ce volume et Jules Rodu que je vous enverrai en méme temps, que plus tard, il me sera utile.
Adieu chere mere et chere sceur, je finis en vous embrassant de tout mon coeur et me disant pour la vie,
votre dévoué fils.

er
Fait au Fort du Haut Buc,le 1  juin 1880.
Jean Pascal Antoine.



I
CONTES MERAVILHOSES

1

L'ENGRANDOR

Aquos era dins 1'ivernada. I avia dels vesins qu'eron venguts velhar enco nostre.

Diguere a ma Mameta de nos contar l'istoria de L'Engrandor . Volguia pas. L'abrassere. Totes los
vesins sostengueron mon enveja.

En fin, de pregarias, sostet e comencet aital:

... I avia un soldat que tornava del servici. Sa campanha acabada partia chas el, tranquillon. Avia uech
estapas a far. Avia dos pans e trenta sous per jorn.

E caminava tot solet...

En son viatge ne trobet un altre. Li demandet cossi se nomenava.

— M'apele Torciana, respondet el.

— Quantas d'estapas te demora? ajustet Engrandor.

— Uech! faguet Torciana. Ai dos pans e trenta sous per jorn.

— Farem camin ensemble, diguet Engrandor.

E camineron totes dos...

En lor viatge ne troberon un altre. Li demanderon son nom.

— M'apele Trencamontanha, respondet el.

Ajusteron:

— Quantas d'estapas te demora?

— Uech! Ai dos pans e trenta sous per jorn. Podriam ben far camin ensemble!

E camineron totes tres...

Traverseron una forest granda.

Arriberon dins una plana.

Al ras d'un masatge troberon un ostal bel, abandonat.

Aqui s'espliqueron d'ont venié lors noms.

L'Engrandor diguet:

— leu porte un pal-ferri que pesa cent quintals e la manilha ne fa nou. Aquo es la mia cana. Es
com'aital que me sonan!

Torciana e Trencamontanha agacheron la cana, suspreses. Mas essageron pas de la sospesar.

Torciana diguet:

— M'an sonat d'aquel nom per tal qué torcia totes los aubres coma de jueiras, quitament los mai
grosses.

Trencamontanha diguet:

— E ben! a totes tres sem plan forts! Crenharem pas deguns!

Torciana e Trencamontanha prengueron L'Engrandor per Mestre...

Coma avian pas forgas causas per manjar parleron d'anar a la caga, de matin...

Lo lendeman venguet la question de sabeire qual demoraria al ostal?

Torciana volguet estar aqui.

Li digueron:

—Te caldra far la cosina!

Engrandor e Trencamontanha partigueron en caga...

Torciana s'espacejava dins 'ostal. Avia alucat un crane fuoc. Comencet d'aprestar la pitanca. Coma se
trobava al lendal de la porta, agachet deval cortial. Quand, tot d'un cop, veget una lausa de peira que se
soslevava. Ne sortiguet un omenot vielh e bossut. Darrier el la lausa se barret.

Venguet tot drech devas la porta.



— De qué voletz? faguet Torciana.

— Demande a me calfar!

— E ben, calfatz-vos, paubre ome!

Tranquillon lo vielh se calfa. Se vira de per davant, de per darrier, de per costats...

Quora siaguet pron cald, finta d'un costat, apuei del altre e, de subte, salta sus Torciana.

A cops de ponhs I'esquina de meitat. Manca de l'escanar d'efech.

Torciana se rabala jol liech. Lo vielh, coma avia una bossa sus 'esquina, pot pas l'assubtar. S'entdrna a
son clap ont 1 s'engulhet...

Los dos companhs arriban d'en cacar. Veson l'ostal desalbirat. Troban pas res de preste. Lo fuoc era
escantit...

Se meton, totes dos, a sonar Torciana. A forca de cridals, el respond, mas d'una votz flaca e pietadosa.
Lo sorton dejol liech.

Lor conta, a son biais, de qué li era arribat...

Lo lendeman Trencamontanha volguet estar al ostal. Los altres dos companhs partigueron.
Trencamontanha aluquet un crane fuoc.

Comenca d'aprestar la pitanca. Quand, tot d'un cop, veget un omenot vielh e bossut dintrar dins 1'ostal.
— De qué voletz? faguet Trencamontanha.

— Demande a me calfar!

— E ben, calfatz-vos, paubre ome!

Se vira de davant, se vira de darrier, se vira de costats...

Aprep s'estre plan calfar, salta, de subte, sus Trencamontanha. A cops de ponhs l'assuca de meitat.
Manca de l'escanar d'efech.

Quand, aqueste, se rabala jol liech, lo vielh podent pas lo segre, per tal qu'avia sa bossa sus l'esquina,
s'entornet a son trauc...

Los dos companhs arriban de la caga: Pas deguns! Pas res de preste! L'ostal desalbirat! Lo fuoc era
escantit!

Se meton a sonar Trencamontanha. A forca de cridals, lor respond, mas d'una votz flaca e pietadosa.
Lo sorton dejol liech.

Conta, coma Torciana, qu'un fachilhier de vielh 1'avia assucat...

L'Engrandor, enferonat, lor diguet:

— Ai sonque a far, a dos galapians de res!

Lo lendeman Engrandor demoret aqui. Torciana e Trencamontanha s'enaneron en caga.

En partent lo mestre diguet:

— Farai pas coma vosaltres, me farai pas engarcar! De pic, aluquet un fuoc grand. T'apresta la
cosina...

Coma agachava per la porta veget una lausa se soslevar. Un vielhon bossut sortiguet del trauc
desacaptat. La lausa, en tombant, tampet lo pas darrier el. Venguet devas la porta.

— De qué voletz? faguet Engrandor.

— Demande a me calfar!

— E ben, calfatz-vos, paubre ome!

Se calta plan, se vira de costats, se vira de darrier, se vira de davant. Masque, Engrandor espincava sos
virals. Te vei qu'anava saltar sus el. T'agafa sa cana que, era dins lo recanton e pinga-panga sul
fachilhier vielh!

L'anava acabar, quand lo vielh suplica que volia li parlar.

— Pietat, Mestre! daissatz-me la vida. Vos dirai ¢co que voletz...

— An a qual, aparten aqueste ostal? demanda Engrandor.

— A tres filhas d'un rei que los gigants an presas, val Pais-d'Enbas, e...

Engrandor bontos 1i daissa 1'alen.

Lo vielh s'escapa...

Engrandor l'escorsa...

Al mieg del cortial lo fachilhier leva lo clap e devala dins un potz...

Engrandor fintet ben pron dins l'embut mas veget pas la fin: la bauma era trop prigonda per davalar
sens res.

Tornet al ostal e finiguet d'aprestar lo manjar...

Quora los companhs, siagueron de retorn de la caga, escoteron al portal del cortial per assaupre
s'ausissian quicom. Cresian, plan segur, que lo mestre avia agut sa deruscada.

Siagueron ben suspreses d'entendre cantonejar. Vergonjoses ausavan pas dintrar.

Quand Engrandor los veget, los tornet repotegar.

— Bogres d'aganits! que setz. Creziatz que me seria fach enganar, tanplan coma valtres dos? Anen!
Venetz manjar qu'avetz sabor...



La taula era metuda. Saboreron lo repais.

Lor contet ¢co qué li era arribat...

Se trobava qué, lo lendeman, era fieira al masatge d'a costat.

Engrandor diguet:

— Nos cal lai anar totes tres, per tal qu'avem besonh de causas: cromparem una pairola, una esquila,
amai totes las cordas que trobarem. Tot aquel daquos nos servira per passar d'Enbas, cossi que siaga e
malgrat ¢co que nos espera!

A poncha d'alba se leveron.

Aneron a la fieira mercandegeron tot ¢o qu'avian convengut d'amenar.

Entornar, s'apresteron per davalar dins lo potz. Se fasia tardet. Espereron al matin del endeman...
Ajusteron las cordas. Estaqueron la pairola ont pauseron l'esquila.

L'embut era massa prigond: se vesia pas lo fons.

Torciana i davalet lo primier.

Quora siaguet plan bas brandis I'esquila.

Lo tornan arrapar en tirant sus la corda.

Li demandan:

— De qu'as vist?

— Aires vist! Fasia cuc. Sonque la paur m'a ganhat!

— Me fas aqui un brave peta-foira! facuet Engrandor.

A son avenenca Trencamontanha i s'engulha. Davala dos cops pus bas que son companh. Masque, el
atanben, la paur lo pren. Se met a saquejar I'esquila. Lo tornan arrapar en montant la pairola.

Li demandan:

— De qu'as vist?

— Aires vist! Fasia negre. Sonque la paur m'a ganhat!

Engrandor s'emportet per de bon.

— Banda de pauruts! traces d'aganits! pietres d'arrecebits! Valetz pas per res! Sens ieu crevariatz de
fam! Vos vau far veire...

Pren sa cana. S'acocola dins la pairola e se fa davalar, cap en bas, dins lo potz...

Davalet tres cops pus bas.

Las cordes eron finidas.

Veisia pas encara lo fons.

Coma los altres bramavan qu'avian pas mai de cordas, per lo sostar sempre pus bas, amana sa cana.
D'un pic copa l'estaca e tomba cap al fons de la bauma.

En arribant al sol se tua de meitat, macat que n'era de per tot.

Una femna vielha se calfava al canton d'una chamineia. Ausiguet lo sarrabastal.

Caminet, devas el, en portant un topinet de pomada per li balhar solatz.

Li passa d'aquela onchura suls macals. Engrandor se troba, subtament, garit de totes los niafrals.

— Que setz brave d'estre vengut aici, faguet la vielha. Anatz nos porgir servici!

Lo comola de suenhs, d'abrassadas. L'apela: son Rei, son Mestre. L'amena sus un liech per lo faire
apausar.

Aquos era dins una cambra genta e plan garnida.

— Sabe vostra istoria, diguet la femnota. Sabe que setz coratjos. Aquo vos servira!

Quora siaguet plan remetut d'efech, tornar-mai li diguet:

— L'ostal que demoravetz es a tres filhas del rei que los gigants an presas e que tenon embarradas. Per
bontat, vos cal lai anar desluirar. Lor balharetz servici per tal que son vertadieirament esclavas!

— Vole ben! respondet Engrandor...

Li balhet tres uous.

— Avetz aqui vostra salvason.

Apuei contunhet:

— Passaretz per aquela plana que vesetz alai-luenh. Al pus luenh traversaretz demest un bosc, ont
tombara, devas per tot, de las belugas de fuocs, tant espessas qu'una nevada. Agachessetz pas en laire,
si que non, tombariatz embalausit. Crocariatz los uous. Alara seriatz perdut!

Arribaretz a un castel gardat per dels gigants.

Darrier lo portal del barri 1 aura dos gigants bels que velhan al ped d'una torre. Aqui se troba la pus
jove de las princessas embarrada dins una cambra.

Per assaupre se podetz passar, fintatz los uous. Se son totes blancs: los gigants dormisson. Se son
totes roges: los gigants velhan. E se dormisson pas, dintres-setz pas, per tal que seriatz cruscat tot viu!
Apres aveire desluirada la filhota marcharetz totjorn dins lo bosc, duscas un altre castel. Aqui faretz
coma al primier. Quora desclausaretz la segonda, perdessetz pas temps! Vos caldra, encara desclavar
l'ainada que trobaretz, mai luenh.



Apuei tornaretz aicital, solet...

Las filhas desenfachinadas se n'anaran a lor ostal bel, totas soletas. Coma seran desluiradas, pus tard
vos maridaretz ambe l'ainada. Aquo es mon vot!

— Ambe ma cana, aurai pas paur. Risque pas res! diguet Engrandor.

— Maluros! vostre pal-ferri val pas res aici. Prenetz aquel sabre grand, mai poderos...

L'Engrandor partiguet per son caminament.

Marchava, de preissa, a travers 1'escampi de la plana.

Quand arribet al bosc, dels liuces se meton a tombar sus el, tal de las sagetas. Totas aquelas belugas de
fuoc lo fissavan de pertot. Se trobavan coma pres dins un vertadier eicir de neu.

Praquo sos uelhs quiteron pas, d'un bric, los tres uous que portava. Amai qué, lo curiosum lo cachesse
de fintar d’ont venia tot aquel fuoc.

Quora atengeguet lo portal del primier castel aguincha los uous. Eron blancs. Dintra dins la cort. Sort
lo sabre grand e copa lo cap a totes los gigants qué eran aqui. Davant la porta de la torre, dos gigants
mai bels, gardavan lo passatge. Eron tanben aconsomits. Lor trenca la testa. Tomban, de pic, coma dos
rocs.

La princessa jove, en fin desluirada, I'aculhis ambe grand gaug. L'abrassa e 'acapta de potons. Lo sona:
mon Salvador, mon Mestre. Li fasia milanta manifestacions de joia.

Li balhet una poma d'arcier plegada en un mocador de seda brocat de fials d'arcier. Mas Engrandor li
diguet:

— Servatz, princessa, aquela poma per tal que me cal encara desclavar vostras doas sorres.

— Ol que setz bon per naltras, faguet la filhota.

Sortigueron del castel. La filha partiguet, cop sec, a son ostal. El contunhet son caminament per anar
desluirar las altras sorres...

L'Engrandor reprenguet lo camin de la plana. Quand, entornar, atrapet la broa del bosc, las belugas, de
repic, li tomberon sul cap.

Gardet sempre sa vista portada devas sos uous.

Quora atengeguet lo castel segond fintet sos tres uous. Eron, encara, totes blancs.

Dintra dins la cort. Ambe lo sabre grand, tua totes los gigants qu'eron darrier lo portal del barri.

Arribat a la porta de la torre, descapita los dos mestres gigants e s'enfila dins 1'escalier.

La filha cabdeta, del rei, era asseitada sul liech. Coma la primieira li fa festa. Lo recaup a brasses
duberts.

— O! cossi avetz fach per venir duscas a ieu? diguet la cabdeta. Amai cossi los gigants vos an pas
cruscat? Plan leu vos ne serai reconeissenta, de m'aveire desluirada!

Li balhet una poma d'argent plegada en un mocador de seda brocat de fials d'argent. Mas coma
Engrandor deuvia contunhar son camin per desclavar la filha ainada, 1i daisset la poma d'argent.

— Servatz, princessa, aquela poma que pus tard me donaretz.

La filha partiguet, cop sec, a son ostal. El tornet repréner son caminament per anar desluirar la sorre
ainada...

L'Engrandor contunhet sul camin de la plana.

Quand, tornar-mai, arribet dins lo bosc, las belugas comenceron a li tombar dessus.

Se diguet en el:

— Me cal praquo agachar d'ont ven tot aquel fuoc.

Al sonqu'un altre servici a fornir, ambe mas forgas capitarai ben!

Aguincha deval cel. S'entrava contra una soca, embalausit. S'estarrissa. Los uous escapan e se crocan
en tombant...

— Tanpieg! se diguet Engrandor, marchem totjorn! Ambe mon sabre grand m'apararai bravament.
Quora atengeguet lo castel tresen podia pas pus comptar suls uous, que totara venia d'esclafar.
Caquelai, veget que los gigants dormissian pas. Se tenian sul barri, plan desrevelhats!

Quand lo vegeron, se meteron a bramar:

— De qué venas faire aici? trace de vermenon! Sarra-te! que te crussegessem!

Engrandor duerb lo portal e dintra...

S'ataca als gigants. S'apara, tant que pot, ambe lo sabre. Una aprep l'altra, las testas cabussan. De la
batesta, ne sortis, caquelai, vencidor, mas amb pron pena e susor!

Desbarra la porta de la torre deslaissada pels mestres gigants, trissats coma los altres, dins la batalha.
Te vei la filha ainada del rei apausada sul liech. L'aculhis totes brasses duberts. Lo caplisa de tot biais e
lo recapta de potons.

— Aquo es tu que seras mon esp0s, Senher La Grandor! Mas ai plan cresegut que serias trissat per
aqueles gigants. Mon cor n'es encara tot capvirat!

O! cossi te sias batut ambe ponhor, e, en brave servicial que sias! as aqui ta recompensa!

Li fa present d'una poma d'aur plegada en un mocador de seda, brocat de fials d'aur.



Mas Engrandor faguet:

— Servatz, genta domaisela, aquela poma coma engatge d'amor que m'aportaretz al maridatge. Ai
encara quicom a far!

La bela, desenfachinada, partiguet, cop sec, a son ostal bel. L'Engrandor s'entornet virar d'ont era
vengut...

Arribet al ped del potz. La vielhota que 'esperava li diguet:

— Paubre Engrandor! sias estat plan curids. As doncas volgut veire d'ont venia lo fuoc de belugas e as
crocat los tres uous! Ai soscat que te serias fach cruscat. En fin, sias aqui, plan salve!...

As balhat servici a las filhas del rei per tal que las as salvadas del malsort.

Aquo's ton drech de te maridar ambe la princessa ainada...

Masque, per tornar montar cap a la terra d'Ennalt, te cal complir un altra afar...

Vai sus aquesta montanha que vesas alai-mont. Trobaras un tropel de motons. Tuaras totes aqueles
que podras. Apuei los portaras aici-val.

Faguet lo pretzfach demandat...

Quand tornet, la vielhota anet cercar un aglas, dels mai bels.

— Aquel aucelas te montara sus terra, al cimal d'aquel potz. Mas cada cop que cridara, te caldra li
donar un quartier de moton. Si que non, t'escamparia debas.

Engrandor s'escarlimpet, ambe prossa carn, sul aglas que prenguet vam.

Montava a grand vol. A cada cridal tot un quartier de moton 1 passava. Masque, 1 aget pas pron moton
e l'aucelas escampet Engrandor, cap enjotz.

En tocant sol s'afrabet totes los 0sses. La vielhota s'amena per li portar solatz.

Lo sonha, un cop de mai, amb la pomada del topinet.

— Paubre Engrandor! sias ben malurds. Es mai qué ora, que sortigas d'aici, per esposar ta princessa.
Per tal que te creson mort, en amont!

Se montas pas, tos dos companhs se maridaran leu amb las filhas, en comengar per l'ainada!

Quora siaguet plan garit d'efech, s'entornet mai dins la montanha.

Portet totes los motons que poguet rabalar.

Mas avant de tornar s'escarlimpar sul aglas la vielhota li faguet:

— Té! as aqui tres cans. Un s'apela Brija-ferri, 1'altre Passa-per-tot, aquel darrier, Limpa-coma-lo-vent .
Te sostaran per finir ta campanha. Pren tanben lo topinet de pomada, lo sabre grand, ta cana granda.
Quora seras prochi d'Ennalt, e se as pas pus de quartier, te talhonaras un tro¢ de la tia cueissa e la faras
manjar a 'aglas. Aquital atengeras lo cap del potz...

Faguet tot cO qu'avia aconselhat la fachilhieira, tant avodada a I'ajudar...

En arribant al ras del trauc manquet de carn. Coma l'aglas cridava: — carn! carn! carn! ”, d'un cop de
sabre talha un tro¢ de sa cueissa esquerra e 1'ofris al aucelas.

Aget juste lo temps, amb aquel morsal, d'aténger 1'orle del potz e d'apausar lo viatge.

S'acranquet per finir de sortir. Se sonhet la plaga sangosa amb la pomada. Subtament, lo niafral se
tampet...

De nalt, anet al ostal bel. Era voide de tota vida. Partiguet deval masatge.

Dins una carrieira trapet un aurfebre qu'aplechava tres palmas: una d'arcier, una d'argent, l'altra d'aur
per ne far de joias.

Li demandet:

— Avetz besonh, mestre, d'un ajuda?

— Oc-ben, I'ome! podetz segur m'ajudar en botant fuoc a la cornuda.

L'aurfebre li esplica que las tres palmas apertenon an a caduna de las tres filhas del rei.

— Deuvon se maridar, plan leu, ambe dos drolles que las an salvadas d'un encantament de fachilhier.
La festejada s'apresta d'ora, al castel grand del vesinatge.

Quora ageron finidas las belaroias: bracalets, cadenetas, colars, pendelhs.

Engrandor diguet al aurfebre:

— Tot aquo es miu! per tal que soi lo vertadier salvador de las tres princessas.

Amassa tot, amai lo restant de las tres bolas. Estifla los cans e s'en va...

A castel grand la noca s'aprestava.

Las taulas belas dels convidats eron adeja metudas. Un fum nolos sortissia de las cosinas. Engrandor
se sovenguet dels noms dels cans.

— “ Limpa-coma-lo-vent ”! faguet el, vai-me cercar totes los plats polits que trobaras sus la taula del
Rei!

Lo can i va. Tracava com'un esparn. Arrapa los pus polits plats que porta en quatre salts.

Las cosinieiras 1'escorsan ben, mas podon pas l'arrestar, ni mai l'agafar. Era trop leste. Limpava coma
lo vent, sens cap de bruch...

Meton las portas de fust. Tancan los passatges.



— Passa-per-tot! faguet Engrandor, vai-me cercar los plats gentes que trobaras sus la taula del Rei!

Lo cani va. Passava a travers las portas e los bojals. Arrapa los pus gentes plats que porta en quatre
salts.

Las serventas l'escorsan ben, mas podon pas l'arrestar, ni mai l'agafar. Era trop bedre. Passava per tot,
sens cap de pessament...

Fauta de vaissela atardiveron la noga.

Lo lendeman meteron dels portals de ferri a totes los passes.

— “ Brija-ferri 7! faguet Engrandor, vai-me cercar totes los plats bels que trobaras sus la taula
granda!

En res de temps lo can trauca los portals. Arrapa los pus bels plats que porta en quatre salts.

Los vailets l'escorsan ben, mas podon pas l'arrestar, ni mai I'agafar. Era trop rufe.

Brijava las barramentas de ferri, sens cap de mal...

Lo rei enrufat de s'estre fach aveire, aital, per pus fin qué el, mandet un messatge.

Lo mandament siaguet publicat als quatre caires del masatge.

— Que lo mestre dels cans, tant finaudel que qual sap! se preisse de venir al palatz, ont lo Rei lo
convida!

Al respond d'aquel convit Engrandor se presenta al castel grand.

Quand las filhas del rei lo veson, totas las tres li saltan al col e 1'acaptan de potons.

— Paire! l'avetz aqui nostre salvador, fagueron totas tres d'una sola votz. Lo volem coma fringaire. E
dire! que lo cresiam avalit!

— Mon Senhor! ai sonque besonh d'una promesa, diguet Engrandor. Es de mon dever de me maridar
ambe l'ainada. Se vos agrada, balhatz las doas altras drollas a cadun de mos companhs de viatge! Aital
siaguet fach. L'Engrandor se maridet ambe la princessa ainada. Torciana prenguet la cabdeta coma
novia e Trencamontanha esposet la mai jove de las filhas.

Engrandor gardet, de drech, totas las belaroias: bragalets, cadenetas, colars e pendelhs.

Los novis siagueron totes plan uroses. Se faguet una crana festejada, que s'en parlet longtemps dins lo
vesinatge...

Engrandor demoret coma prince de reng, al castel grand del Rei.

Los altres dos partigueron cercar demora, ambe lors femnas, Endacom mai...

Deval jac lo gal cantet

E la pola s'aclatet,

Deval riu l'ase bramet

E la sauma freniguet,
Deval prat lo grelh criquet
E mon conte s'acabet!

I
LOS TRES ENFANTS PERDUTS

Un ser erem totes acocolits al torn del canton. Alara qu'un crane fuoc abrandava dins la chamineia, la
mameta aget enveja de nos contar una altra istoria.

Aquos era totjorn al temps de las longas velhadas ivernencas qu'aprofiechavem d'aqueles gentes
racontes que sabia tanplan nos descurbelar!

Aital comencet:

... T aviad un paire que s'era maridat dos cops. De sa primieira femna avia ajut tres enfants. Masque la
segonda maire, la mairastra, los presava gaire, estent qu'eron pas de son sang. Tanben lor ne fasia veire
las peiras. Tot per ela era bon a s'en planger. Trobava totjorn a redire suls tres galapians. Ne
contrariava sens relambi lor paire.

— Tos paucvals me volon pas escotar! Me fan d'escondons que de colhonadas! Mai encara me podon
pas pifrar! Se tiran de pels passes cada cop qu'ai besonh d'eles!

N'i a pron d'aquelas tres bocas que cal aspaturar per res!

— Anen! anen! cala-te femnota, son pas tant maissants qu'aquo! Son joves pecaire! Sonqu'un pauc
besats! Aquo's normal per lor atge!

— Non! te dise que non! N'1 a pron! Ne tirarem pas res de tos drolles, mon Batiston!

— Mas Minhota!



— I a pas de Minhota que tenga! Te caldra t'en desseparar, al pus leu, en los perdent al bosc grand de
la montanha. E se tenas tant qu'aquo ad ieu, aital me lo provaras!

— Mas si, que t'aime plan ma Minhota! Veirai aquo deman... I soscarai, te lo promete! Anen! anem al
liech!...

Mas los jorns passavan sens que lo paire se decidesse. Lo remord lo cachava d'aveire prometut a sa
femnal!

Cada ser, la Minhota ressegava sa plancha al Batiston.

Mas la passa venia bedra. Lo paire avia pauc de trabalh dins las borias ont se prepausava coma
jornalier. Los tempses eron durs!

La sopa al ostal era teuna per las bocas a noirir. Los drollets, subretot, patissian de la fam. L'escudela
saborosa: la calia esparnhar!

A la fin despacientada la mairastra amenacet de quitar Batiston. Es aqui que lo paire se decidet pel
endeman de perdre los enfants. E aquel cop aquos era per de bon!...

Dempuei de temps, lo pus trace dels drollets s'era atrachat qu'aquo mal gastava per eles. Cada ser, al
luoc de s'endormir tant leu al liech, escotava, contra lo palencat, las desgaunhadas del papa e de la
Minhota.

Sabia, aital, de que ne virava per eles, los tres drolles!

Doncas, lo lendeman lo papa se levet plan decidit. Aprestet una torta, o pus leu una bola ambe de bren
e de cendre. Sonet los enfants.

— Anem gargons! anem aduei al bosc grand querre dels faisses de

lenha! Venetz ambe ieu. Auretz aqui una bola, tant Ieu amont per vos amusar!

Lo pichon, que sabia de que ne viraria, botet dins son falset un brave plenponh de peses. Tant leu en
camin esparpalhet, un per un, los peses sul vialet boscassier.

Arribats al mieg del bosc, al cap d'un sucal, lo paire prenguet la bola e la gitet devas la davalada en la
fasent rotlar.

— Despachatz-vos, enfants! Atrapatz-la avant que s'espoltigue!

Los drolles totes contents de s'amusar, se botan a l'escorsa capval, darrier la bola que redolava.

Lo paire n'aprofiechet per se salvar...

Al cap d'un moment, los drollets s'atrachan que son plan solets demest lo bosc. Los dos beles,
desgordits sens malicia, digueron:

— Seguem lo caminol que tornarem al ostal! Benleu que lo paire nos a doblidat?

Mas quane caminol? De tot caire, a travers la forest: de tracadas de bestias, de dralhols, coma tanplan
de lisas boscassieiras s'entrebescavan, sens sabeire ont menavan!

— Vos cal me segre! diguet lo pichon. Soi segur que ieu trobarai lo bon camin que nos condusira
deval ostal!

E d'efech tornet trobar lo vialet ont los peses eron encara aqui. Mas calia aveire los uelhs fins per los
avistar!

Lo sera tombava quora atengegueron l'ostal. Lo paire e la mairastra venian de faire un bel repais.
Talament, que podian pas l'acabar. Sadol lo paire soscava.

— Se los enfants eron aqui lo finirian ben aquel regausiu! E de subte cridet: Vesas-ben, femna! que n'i
auria ajut pron pels enfants! Auriai pas deugut t'escotar!

Coma deslargava aquelas paraulas regaunhosas lo trace se botet a cridar.

— Sem aqui, papa! Sem pas perduts! En cercant avem trobat 1'ostal!

La minhota era pas d'aquel vejaire.

— Gossa d'ome! los as pas volgut perdre! N'a fach lo semblant?

Los garcons dinteron. La fin del repais s'acabet ambe lo bruch de las potas dels drollets qu'avian plan
sabor, e jol regard ferotge de la mairastra...

Tornar, aquel ser i aguet tampatge al fogal — aquo's totjorn al liech, qu'entre dme e femna, se fan las
bonas esplicacions! — E lo papa sostet un cop de mai per 1'amor de sa Minhota!

Lo lendeman lo paire reprenguet los drollets devas la montanha e la forest. Avia fach una bola de bren,
mesclada ambe de cendre...

Mas lo pietre, aqueste cop, prenguet un plenponh de gravenas blancas qu'avia la velha remosar a la
broa d'un riu, quora tornavan deval ostal. Las conhet dins son falset e seguet dapasset sos fraires e son
paire, coma se res non era!

Docamenton semenet sos calhalets, un per un, dins los vialets que seguissian. Lo paire se malfisava.
Prenguet mai d'un camin per recopar las piadas que daissavan darrier eles.

Arriberon al cap de la montanha. Lo papa faguet rotlar la bola. Los enfants 1'assubteron a l'escorsa. La
bola redolet, redolet, redolet... luenh del sucal per s'espoltis debas, contra una soca...

Lor paire prenguet d'escondons lo vial que menava al ostal...



Los enfants s'amuseron, praquo! Coma lo solelh s'abaissava darrier los brancals del aubrum, essageron
de trobar lo camin del ostal. Los dos beles fagueron, aqueste cop, fisanca al Petit. Seguieron las piadas
marcadas de gravenas blancosas qu'atracavan lo vial...

Era solelh colc quora traperon lor cabana clujada. Los parents venian de saborar lo sopar. Demorava
encara prossa pitanca. De segur, auria poguda assadolar los tres drolles!

Tornar-mai lo paire se plangia del abandon de sos enfants. S'en prenia a sa femna.

— Minhota! es una vergonja per nautres de deslaissar aital dels enfants que Dius nos a bailats! Avian
pron per manjar en totes, aqueste ser!

— Cala-te, Batiston! sabas pas de que disas! Sias un repapiaire! La misera es trop granda, aicital, per
avidar, cada jorn, una granda ostalada! Que lo diable me fote!...

En aquel moment, los tres drolles se boteron a bramar.

— Sem aici, paire nostre! Sem pas perduts! Dins l'escur avem vist lo calelh del fogal!

Tot content, lor paire durbiguet la sarralha. Mas la Minhota era pas d'aquel vejaire.

— Gossalha d'ome! T'aurai ben! marmoteget la femna.

Los drollets saboreron los restas. L'aire del bosc avia crusat lor estomac...

Jol cobert de la nuech e darrier lo palencat lo paubre ome faguet facia a la repotegada de sa femna. De
lassieira tornet sostar e juret la perda dels sius enfants...

Lo lendeman lo paire faguet, tornar-mai, una bola de bren e de cendre. Sonet los drollets per anar deval
bosc montanhenc.

Lo Petit que lo som avia subtat d'ora, en velhada, sosquet pas de romplir son falset de quicom mai!
Prenguet, sul cop, un crostet de pan de segol que metet a sa pocha.

En camin escampilhet, decai, delai, de las brijas de pan suls vialets ont passavan. Lo paire viret e reviret,
a travers la forest. Crentava que sos drolles se reconeiguesson fasiblament, en aquela espandida
boscassieira. De tot biais volia ganhar la patz de sa Minhota, pel quite afar de perdre sos enfants!

Al suquet d'un bosc traversut gitet la bola cap bas. E redola que redolaras, la bala era com'un miralh
pels drolles que, de tira, 1'escorseron.

Lo paire se salvet coma s'avia lo diable al cuol...

Arrenduts de lor corsa e del joc qu'avian faches los tres enfants torneron al cap del puech. Lo paire

era partit! Los beles se fisant al pichon, lo seguieron sul camin que cresian del retorn. Masque lo Petit
trobet pas las piadas, ni mai veget pas lo brijum de pan: los aucels avian tot picat!

Ges de tracals, ges de brijas, vireron de redond sens poder capitar! Se perdegueron per de bon demieg
la forest granda...

La nuech arribet traitament. La paur los ganhava. Dels brams e dels aiics retronissian jol cobert acucat
del aubrum.

Escalaubreron totes tres, 1'un apres 1'altre, al cap d'un garrissal. D'aqui vegeron, alai luenh, un esclaire.
Lo mai bel dels fraires traseguet son capel devas aquel lum. Davaleron del garric.

Lo bel tornet trobar son coifel. Prengueron lo sens que mostrava lo capel. S'encamineron I'un darrier
I'altre, lo Petit en testa...

Aprep un long caminament arriberon a 'aurieira del bosc. Aqui se trobava una paubra cabana clujada,
ont calelhava la flamba d'un lumenon.

Tusteron al batalh del portanel. Una femna vielhota venguet lor durbir.

— De que voletz? De que cercatz en aquesta ora?

— Genta Dama, sem perduts! diguet lo pietre. Se vos plai! demandam la retira per aquesta nuech? Nos
fariatz tant plaser! Sem talament arrenduts que sabem pas ont anar!

— Vole ben, pecaires! Mas chas ieu i a pas d'aise, vos caldra jaire al recanton del balag, darrier la
porta! Anen! deuvetz aveire talent? Vos vau aprestar quicom per sopar, malgrat que lo temps siaga rafe!
Partegeron lo magre manjar que la vielhota lor donet. Caleron tant que pogueron lor talent que los
cachava encara. Mas 1 eron acostumats!

Coma anavan s'arrucar darrier la porta, la femnota lor descalciguet:

— Joves! deman vos demandarai un servici a I'un de vosaltres, mas per ara pausatz-vos!

Lo lendeman aprep un despartin, tant mesurat que la velha, mai que tampet lo croi del estomac,
s'apresteron a partir...

— Avant de vos entornar, demandet la vielhota, voldriai que me faguessetz un viatge per ieu... Soi trop
vielha per lo far! Auriai pas pron bufal per aténger lo luoc desirat...

— Vos o aprometam! responderon los drolles. De que cal vos far?

— Te! tu 'ainat! te cal partir val Paradis per la paubra Anna — que soi ieu — . Anaras trobar la Santa
Vierge e li demandaras quora compta me préner al ped d'ela, en son Airal paradisenc!... Prend aquela
guirbona ont 1 as del pan e del formatge. Aquo te servira per un regausiu!... Alai, a I'intrada del bosc
trobaras un caval estacat. Lo prendras e lo montaras — lo camin es long d'aici-val en Paradis! Seg la



dralha que va drecha e que tira alai-mont... Mai luenh, trobaras tres fonts cobertas, I'una en seguida de
l'altra. Coma ton caval aura set, daissa lo sonque beure a la tresena font!...

Apres veiras, tamenara sul camin que caldra...

Mas es longa l'escorreguda... Pend-te garda als mals passes, brave enfant!...

Partiguet de tira. Bridet lo caval e “ plica-ploca ”, s'acaminet dins la dralha drecha.

Plan luenh, coma traversava una comba, trobét una femna vielha asseitada al orle del dralhol.

— Endont vas? bel enfant! sus aquel polit caval? sonet la femnota.

— Vau en vole! diguet lo gargon. Aquo vos regarda pas, fachilieira!

— Al!'mas de qué portas dins aquel ceston?

— De la merda, vielhassa! respondet malgracios lo drollet.

— Grand ben te faga, quora despartinaras! Mas, fai praquo atencion, que ton caval trabuque pas e que
beuve qu'a la darrieira font! Adius-siagas! Fai bon viatge!

Lo garcon tornet préner son caminament...

Lo caval bufava e penava coma se portava un grand pes. Tot cop s'arrestava. Lo drolle despacientat lo
picava del talon. Calguet s'arrestar, la cavala volguia pas s'avancar d'un pas de mai!

Davalet de la montura. Durbiguet lo guirbon per manjar lo despartin... Mal i1 prenguet! Al fons del
panieiron un bosas nolejava son fum!

— Crana porcaria que m'a bailat aqui la vielha! se penset lo drollet.

Gitet dins un bartas lo ceston e son contengut. Malcorat tornet repréner son viatge...

En fin, arribet dins un airal frescOs e ombratjat, ont una font coberta fasia tindar son rajolet. Tot prep e
de seguida, dos altres naucs coberts reculhissian doas altras sorgas vivas. A l'alcada de la primieira
font lo caval petnet e s'arrestet subtament. Malgrat los cops de talons del drolle, volguet pas mai
s'avancar. La cavala baisset la nifla e beuguet, beuguet, beuguet son confle d'aiga...

Pron pete lo caval s'apauset en bufant. Lo drolle aget bon fissar sa montura, res a far lo caval avancet
pas! Al contra, se tornet virar cop sec!

En quatre salts tornet menar lo gargon endont era partit: a l'aurieira del bosc!

Quora al ostalet la vilhota lo veget tornar, testa bassa, li demanda s'a fach sa comission.

— Alara? quora m'aculhiran en Paradis? De que t'a dich la Vierge?

— Sabi pas... Sai que... Quand voldran vos recaptar... Sabi pas ieu! Ai pas pogut o saupre: lo caval
s'es arrestat a la primieira font! A pas volgut mai avangar! M'a tornat acampar devas aici. Segur que soi
estat maladrech en camin!?

— Anen! consola-te! Deman veirem se podem melhor faire, faguet la vielhota.

Lo lendeman volguet mandar lo cabdet. Tornar, faguet sas recomandacions.

— Prend lo caval alai... Vai veire per la paubra Anna — que soi — quora la Santa Vierge m'aculhira en
Paradis... Seg plan la dralha drecha... Trobaras, alai-mont, tres fonts cobertas rengadas de seguida...
Daissa beure lo caval qu'a la tresena font.. Apres veiras, lo caval te guidara... Longa sera
l'escorreguda... Prend-te garda dels mals passes, gente enfant! Te! prend tanben aquela guirbona, ont i
as un tro¢ de pan e un bocin de formatge per ton regausiu! Anen! fai bon viatge

Partiguet de tira. Bridet lo caval e plica-ploca s'acaminet a cavalhons, vas la dralha drecha...

Plan luenh, coma traversava un pradel, trobet una femna vielha acotolada sus una peira, a la broa del
dralhol.

— Endont t’en vas? crane enfant! sus aquel bel caval? sonet la femnota.

— Vau en pode! diguet la gargon. Aquo regarda que ieu, vielha fada!

— A bon! mas de qué recaptas dins aquel ceston?

— De la merda, fotralassa! respondet insolent lo drollet.

— Grand ben te faga, quora manjaras! Mas fai praquo atencion, que ton caval trescambe pas! Ten lo
per qué beuve qu'a la darrieira font! Adius-siagas! Fai bon viatge!

Lo garcon tornet repréner son caminament...

Lo caval se metet a regandir, a bufar, coma se portava un fais pesuc. Trescambava e s'arrestet. Lo drolle
despacientat lo piquet del talon. Tornet partir per qualques passes puei s'arrestet tornar-mai! La cavala
volguia pas avancar d'un pas de mai!

Escabelet de la montura. Desacaptet lo guirbonel per saborar lo despartin. Mal 1 prenguet! Al font del
panieiron un estronhas nolejava son fum!

— Crana saloparia que m'a donat aqui la vielha se penset la drollet.

Escampet dins un rornegas la guirbona e ¢o qu'i avia dedins. Rends tornet repréner a cavalhons son
viatge. ..

Caquelai, arribet dins un airal frescos e ombratjat ont rajolava una font dins una nauca coberta. Al ras, e
de seguida, doas altras fonts cobertas fasian tindar lor aiga canda...



Al nivel de la primieira bacia lo caval repetenet e s'arrestet per beure. Malgrat los fissals dels talons, lo
drollet capitet pas per lo far mai avancar. La borrica baisset sas potas e beuguet, beuguet, beuguet son
confle d'aiga...

Pron pete lo caval s'apasimet en bufant. Lo drolle essaget de lo tornar faire avangar. Pena perduda! Al
contra se viret cop sec deval camin dont era vengut!

En quatre salts menet lo garcon al endrech del despart: a l'aurieira del bosc!

Quora al cabanon la vielhota la veget tornar, tot vergonjos, li demanda s'a fach sa comission.

— E ben? quora me recaptaran al Paradis? De que t'a respondut la Vierge?

— Sabi pas... Sai que benleu... Quand podran vos aculhir... Sabi pas trop ieu... Ai pas pogut o sabeire:
lo caval s'es arrestat a la primieira font! A pas mai avancat! A repetenat € m'a tornat deslargar devas
aici. De segur, soi estat malestruch en camin!?

— Anen! te desmingres pas! Deman veirem se podem melhor faire, faguet la vielhota.

Lo lendeman la maire Anna, tota contristada, espoquet un bocin los drollets.

— Ai a far sonqu'a de bograssons d'enfants que sabon pas se mestrejar, ni tant pauc guidar una cavala,
coma cal! Demora que tu Petit, lo pus trace! Mas ai pessament que li capite pas atanben, coma tos
fraires! Caquelai, te vau mandar de lai anar, per aquela comission tant preissada, per ieu.

E la vielhota, tornar-mai, faguet sas recomandacions.

— Prend lo caval alai... Vai veire, per la paubra Anna, quora la Santa Vierge la recebra prep d'ela, en
son Paradis...

Seg dapas la dralha bona... Veiras, alai-mont, tres fonts cobertas rengadas de seguida... Ten lo caval e
fai lo beure qu'a la tresena font... Apres veiras, ta montura te menara... Plan longa sera 1'escorreguda...
Prend-te garda dels mals passes, paubre enfant!... As aqui una guirbona, ont i as un auret de pan e un
talhon de formatge per un paubre regausiu... Malgrat qu'age pessament per tu, fai bon viatge! e que
Dius t'acompanhe!

De cocha partiguet. Bridet lo caval e “ plica-ploca ” s'alancet sus la dralha bona...

Alai luenh, coma traversava un campet, trobet una femna vielha apiejada a son baston, vas la randa del
dralhol.

— Endont vas aital? paubre pichon!

— Vau veire quora la maire Anna pot anar rejondre lo Paradis! respondet polidament lo Petit.

— Oc-ben! sias plan bravonel! Mas, de qué as dins aquel ceston?

— Un cassel de pan amb un te¢ de formatge. Mai s'en voletz un morsel, ambe plaser vo'n bailarai?

— Grand-mercé, Petit! ai pas sabor per ara. Garda-lo per tu, n'auras besonh! Fai atencion, ¢aquelai!
reten ton caval quora arribaras a las fonts! Pas a la primiera, ni mai la segonda, mas sonqu'a la tresena:
daissa beure tant que voldra, ta cavala. Mas vese que sias plen d'aubire, capitaras! Adius-siagas! Te ten
crane Petit! e fai bon viatge!

— Grand-mercé, genta Dona! diguet lo drollet. Que Dius vos pare!

Lo Petit tornet repréner, a cavalhons, son long caminament...

Mas tant leu en sela, lo caval s'alancet al galaup plic-ploc, plic-ploc, plic-ploc!

En res de temps atengeguet 'airal frescos e ombratjat, ont las fonts rajolavan.

A la primieira bacia retenguet lo caval d'un cop de brida. A la segonda, lo toquet de la man e lo caval
contunhet. Al tresen nauc, la bestia baisset lo cap e beuguet... S'abeuret tant que poguet!

Lo drolle descavalet. Prenguet lo panieiron e anet cruscar son despartin al ras de I'aiga canda. Trobet
son tro¢ de pan gostds e lo morsel de forma saborosa!

L'aiga linda del nauc escantiguet son set...

Apres la pausa, tornet acavalar sa montura. Sens la comandar, la brava bestia, s'alancet al trot dins la
dralha drecha...

De temps, apres una longa trota, arribet dins un mal pas estrech. Lo camin passava entre dos rocs que
se reganhavan. Amai qu'amenacavan de s'espoltir 'un contra l'altre. Los rocasses eron aclats e negres.
Lo passatge era sorne!

Tot cop s'en destacava de peiras que redolavan e que petavan entre elas. A cada trucal om auria dich
dels cops de fusilh! Aquo retronissia, de temps, com'un auratge!

Cossi faire? Calia ben que pasesse aqui, si que non, s'aluencharia del camin drech. Per lo deslaissar e
lo tornar trapar, mai luenh, aquos era gaire aisit: una montanha redda se quilhava de cada costat!

Butet son caval e passet demest los calhaus que grelavan.

Se tiret del mal pas sens cap de truc, ni per el, ni per la bestia...

Mais luenh, lo camin venguet melhor. La montanha s'aluenchet darrier el.

Al cap d'un moment atengeguet un camp grand deslaissat, ont las romes, los boissons, avian ganhat
I'espandida. La dralha traversava l'ermas al mieg. Al dessus d'aquela estenduda una volta de gralhas, de



gorpatasses, cridavan, golavan, se disputavan, se guirguilhavan coma de salvatges. Om auria dich
d'enfachinats. Fasian un sarrabastal de diables! Las aurelhas del drollet ne bronzinejavan.

Mas calid passar per aqui! I avia pas d'altres biaises! Lo Petit tampet sos ausidors e traquet son
camin...

Arribat, encara mai luenh, trobet una granda prada verdolenta. L'erba avia butat vigorosa. Dins aquel
pradal un bestial nombro0s i tracava. I avia de bacas, de buous e de cavalas, a pas poder los comptar!

Lo fen era tant nalt qu'escondia los buous dusqua las banas. Curiosament tot aquel cabal era magre, tot
sec! Lors osses traucavan la pel. N'era una pietat!

Aquo donet lo desfeci al drollet!

Ambe son caval passet al mitan de la prada. Veget pas una sola vaca romniar, ni mai una cavala paisser
I'erba!

Al trot, de sa polida bestia, seguiet tristament son camin...

Totjorn pus luench, delai la prada verturiosa, trobet un campas assecadit. Aqui I'erba eéra mens que rasa:
lo pelenc era rascle!

Semblava, caquelai, que l'aire era san e la terra imorenca. L'escampi era comol de bestial. N'i avia de
milietrats: de vacas, de buous, de cavalas... Curiosament tot aquel cabal era gras, a plena pel. Avian la
borra lusenta e 1'uelh viu!

Se aquo, era pas estat lo manca d'apastura, lo plaser era grand de los vistar...

Ambe son caval, lo drollet passet al mitan del campas per trassegre son camin...

Longtemps encara trotet son cavalon, sus la dralha drecha. Lo temps, per el, comptava pas, Al cap de
quantus de legas — deguns pot pas o saupre! — finiguet per arribar dins un endrech ont lo camin se
despartissia en dos vials?

L'un a I'esquerra, era una via bravament larja, planieira, aisida. De randals d'aubrets florits I'orlavan de
contunh. De floretas, de totas menas, nolejavan lors perfums. A la broa d'aquela via, los aucels
bargalhavan e mirgalhavan de lors cants lo ramdalme nolent! Tot i era atimbrat, coma cal!

L'altre a man drecha, era une estrada estrecha, rocalhosa, descal¢ada qu'arrapava tota guerlha lo travers
d'una montanha. Las romes, las espinas entravavan la calada desfon¢ada. Tant luenh que la vista
portava, se vesia dels rocasses que caldria desvirar...

Tot se prestava per préner lo vial mai aisit. Lo caval refreniguet e gratet de la pata drecha coma se
mostrava l'estrada escalabrosa...

Lo Petit se decidet per escarlimpar, ambe sa cavala, lo pus guerlhe camin que la terra portava!

L'omenet e sa montura arpategeron, maganheron, suseron, s'enromegueron, s'estriperon,
s'escarronheron fins que vegeron l'acrin del puech! Ambe pron pena atengegueron lo planol
montanhenc...

Davant lo pietre s'adreicava un portal daurat: la porta del Paradis...

Descavalet e anet tustar lo batalh del portal. Una trapela se durbiguet. Dos uelhs brilhants pontegeron
per devistar lo novel arribant.

— De qué i a? Qual es aquo? faguet una votz rufa — la de Sant

Peire —.

— Soi ieu Petit! Soi mandat per la Maire Anna!

— Se pot ben! E de qué vol?

— Voldria saupre quora la Santa Vierge l'aculhira en Paradis?

— Espera un pauc, vau veire!

Al cap d'un momentom lo batent del portal se durbiguet.

— Anen! dintra, diguet Sant Peire. Vese que sias arrendut e as segurament apetis? Veni manjar, apuei
t'apausaras. D'aquel temps la Santa Vierge me donara responsa!

Lo drolle saboret lo repais que los angels li servigueron. S'anet apausar sus una banca. Sos uelhs se
meteron a cutar e s'adormiguet...

Dormissia talament prigond que ne roncava! Ne faguet tant de bruch que Sant Peire venguet
l'arevelhar.

— Daissatz-m'estar! faguet Petit. Ai encara som! 1 a pas tant de temps qu'aquo que duerme? Vole
tornar dormir un altre pauc, apuei partirai!

— De qué? respondet Sant Peire. N'i a set ans et set jorns que dormissas e trobas que n'i a pas pron?
— Pas possible? Es vertat que lo temps compta pas aici! diguet susprés lo garcon.

De subte, Petit se revelha per de bon. Sona son caval que paissia tranquille. Lo sela e s'apresta a partir.
— Diras..., faguet Sant Peire, diras a la Maire Anna que venga, tant leu que seras tornat prep d'ela.
Aquo's lo vot de la Santa Vierge. Apuei tant qué li sias: pods venir amb ela. A ganhada ta plaga aici!
Vos esperam! Fai bon viatge e al reveire!

Lo garcon acavalet e en quatre galaups prenguet 'estrada del retorn...



Aget pas pus leu passat lo planol de la porta del Paradis que se trobet per encantament a l'aurieira del
bosc.

Sonet al ostalet clujat. Los dos fraires e la maire Anna vengueron a son encontre.

— E ben! om pot ben dire: te n'a calgut de temps! Podras pas provar que te siagas pas atardivat, paubre
Petit! Fa plan set ans que sias en camin! faguet Anna. E... la vist lo Paradis? E... 1a Vierge de qué t’a
dich?

— Oc-ben! I'ai vist lo Paradis! Mas me 1'a calgut ganhar, ambe totes los trabucs e los mals passes qu'ai
encontrats! Arrendut que n'ere, en arribant, qué li ai dormit set ans! Urosament qu'avia lo caval!

— Quora i vau en Paradis? diga-zo-me?

— Vos o dirai, Maire Anna! Mas dabans digatzme: aquos era

dequé? aquelas causas que m'an supresas, dins ma trota?

— O te dirai: aquos era tas esprovas. Mas diga-me, tu Pefofi! quora podrai partir pel Paradis?

— O anatz saupre... Mas... de qué era aqueles dos rocasses, asclats e negres, que se regassavan? Mai
qu'amenacavan de s'espoltir, I'un contra l'altre, quora m'a calgut passar entre eles?

— E ben! aquos era ton paire e ta mairastra que fasian peniténcia. Per vos aveire perduts e vos aveire
fach de miseras: eron aqui per s'apatir! Diga-zo-me? quora podrai partir pel Paradis?

— O anatz saupre... Masque... de qué era aquela vira-volta de gralhas e de gorpatasses que golava
coma d'enfachinats? De qué era aquel ermas tant triste, ont m'a calgut passar demieg?

— E ben! aquos era totes los damnats que la terra porta. L'ermas aquos era l'infern descabestrat que
trobam sus terra!

Diga-zo-me? quora podrai partir pel Paradis?

— O anatz saupre... Masque... de qué era aquel grand tropel de vacas, de buous et de cavalas que
podian pas paisser? De qué era aquela prada tant verturiosa ont patissia aquel paubre bestial?

— E ben! aquos era las anmas del Purgatori que subissian lors patirasses!

Diga-zo-me, ara? quora podrai partir pel Paradis?

— Pas encara... Digatz-me, de qué era tot aquel cabal, aqueles milieirats: de vacas, de buous, de cavalas
tant polits. Bestial talament gras, que la pel s'esclava jos l'ongla, mas, que se trobava dins un campas
rasclat?

— E ben! aquos era totas las anmas del Paradis! Anmas qu'an pas besonh de s'avidar: 1'aire del temps
fa lor bastanca!

Mas diga-zo? quora podrai lai anar, en Paradis?

— Pas encara... Vos o dirai, totara, quora m'auretz esplicat ma darrieira esprova! Per de qué ai trobat
dos vials, devas la fin? Una via aisida, ont era encantament e una estrada escalabrosa, ont tot era
reguergue? Estrada, en fin, que lo caval m'a fach segre!

— E ben Petit! lo caval t'a plan menat! Avetz agut rason d'escalabrar l'estrada guerlha... T'a condusit al
portal del Paradis!... Se per malastre, aviatz pres la via, pecaire! E ben! malgrat sa beltat e son aise, al
cap del camin seriatz tombats, tu e ton caval, al pus prigond de la terra! Dins aquela plondor, sens fin,
ont lo fuoc infernos crama per l'eternitat. Te ne serias pas jamai sortit, mon enfant! Adara! diga-zo-me,
quora podrai partir?

— Oc-ben! Maire Anna, podem tornar val Paradis: la Santa Vierge nos espera de tira! Vene ambe vos!
La Maire Anna diguet I'Adiussiatz als fraires del Petit. Lor bailet la cabana clujada.

— Trabalhatz! Vendretz dels boscatiers! Vos tornarem querre quora sonara vostre temps! La patz
siaga ambe vos!

Lo Petit abrasset sos fraires bels. Ambe Anna brideron lo caval. En quatre salts monteron al Paradis...
S'i troban encara plan benuroses, al ras de la Vierge Maria!

Es aital, enfants! que serem totjorn recompensats se demorem polidets e onestes ambe totes!

Maire Anna ajuda-nos
Encaval on sem perduts!
Sul camin assosta-nos
Ont se vei tant de trabucs!
E val Cel amena-nos

Lo jorn que serem fotuts!



111
LOS TRES FRAIRES

I avid un ome qu'anava faire campanha per ressar val Pais Bas.

En camin dintret dins un ostal ont i avia lo paire ambe sos tres enfants. Coma lor avia demandat la
retira, lo servigueron tanplan que pogueron, malgrat lo pietrum del fogal.

Un cop acabat lo repais, lo paire diguet als enfants:

— Anatz partir amb el. Vos ensenhara ont ganhar vostra vida. Pode pas mai vos avidar!

Apres aveire dich l'adiussiatz, a lor paire, partigueron tanleu lo jorn levat. Mas quand ageron fach una
bona correguda de camins, digueron al ressaire:

— Avem gaire d'argent, sonqu'un quite sou per cadun de nosaltres. Podem pas pus vos segre aital!
Arribavan vas un crosal de caminols. Lo resseguier prenguet son vial, devas las Pireneus.

— Que Dius vos pare I'ome! li soveteron los tres fraires.

A lor torn se digueron l'adiussiatz, entre eles. Mas coma avian qu'un sou cadun, leveron un tiulas e
estraceron endejotz lor soleta fortuna.

— Lo primier que tornara, empraici, metra una altra pesa dessus la

sia!

S'encamineron cadun devas un vial qu Ios aluenjava de la trigodina e del pais que venian de quitar.
L'ainat se faguet curat.

Lo cabdet devenguet cosinier.

Lo pus jove s'engatget dins I'armada d'Angleterra.

Quora en conget, lo soldat aprenguet que son paire era devengut fortunat et que lo bonur 1'avia comolat
de presents. Se diguet en el:

— Me caldriai lai anar. M'ajudariai benleu? Quita cop sec l'arrnada, en desertant, e s'enviatja deval
pais...

Caminet de temps, fins qu'arribe dins una vila. Aqui 1 avia una crana alberja. Se faguet servir un bon
repais.

L'oste que l'aculhiguet, e que lo servicia tant belament a taula, li remembrava qualqu'un que deuvia
conéisser, n'i a gaire. A la fin de la mangisca lo sonet.

— D'endont setz vos, que me sembla conéisser?

— Del Pais-Nalt! respond lo cosinier. Erem tres fraires, ieu soi lo cabdet. Cadun avem pres nostre
camin en nos quitant. Lo paire solet es demorat al ostal!

Apres forcas parlicadas se reconeigueron coma fraires. S'abrasseron de longa. Alara lo soldat diguet:
— Vau al ostal faire vistalha al paire.

Pareis qu'es aduei fortunat. Es estat recompensat per la Vierge. Es adara comol de richessa! Benleu
que nos faria qualques presents? Tanplan un prest per m'assostar, ieu, del besonh?

Cop sec, lo cosinier balha desdich a son patron. Puei, aquo fach, s'enaneron totes dos...

Arribats mai luench, dintreron dins una gleisa. Era al moment ont se disia la messa del matin. Un curat
oficiava al altar.

Cada cop que se revirava per un oremus o un dominus vobiscum los dos fraires se disian:

— Om creiria ben qu'es nostre fraire ainat?

Segur, aquo's el! Li ressembla ben trop.

Apres la messa, fugueron lo trobar a la sacristia. D'efech, aquo siaguet plan l'ainat.

Siagueron talament contents de se tornar trobar que despartineron ensemble. Apuei, al convengut,
prengueron lo camin del ostal per anar veire lo paire...

Torneron al crosal dels caminols d'ont s'eron quitats. Leveron lo tiulas, ont lor sou era escondut. I
ajusteron cadun una altra pega, en engatge de vot, e s'atraceron lai lor demora.

Quora siagueron en aco del paire, que for faguet cranament festa, lor conteron lo dequé del or retorn.

— Vertat? paire, qu'avetz facha fortuna, desempuei nostre despart?

— Plan segur! enfants, la Vierge a agut pietat de ieu. M'a assostat dins ma misera, qu'es aduei acabada.
Praquo, pode pas encara vos gardar al fogal. Mas rendas, personalas, son pas pron belas per naltres
quatre. Tornar, vos podrai pas mai avidar que qualques jorns!

Demoreron aqui sonque tres jorns, € tornar, volgueron partir. Alara lo paire diguet:

— Quane don desiratz de ma part? Don meravilhos que vos ofrirai en eiretatge, abans la despartida?

— Vole diguet lo curat, un mantel que m'emporte quand voldrai, endont voldriai! Per tal que la nuech
me cal anar, de vegadas, veire los malautes e lor portar secors religios, amai solatz. Plan sovent, soi
oblijat de marchar en briu!

Lo paire li porgiguet un crane saile que 1'escondia del cap als peds.

Lo cosinier li demandet:



— Paire! faguetz-me present d'una toalha, que tanleu botada sus la taula, la taula siaga plan servida de
tot ¢o que cal per saborar!

Lo paire li balhet una genta tela de lin, de qué acaptar una grand taula.

Quand venguet lo torn del pichon, lo paire pensatiu diguet:

— E tu! lo cacha-niu, de qué aurias enveja?

Me sembla que fas un maissant subjecte!

— Mon paire! donatz-me una borsa que siaga sempre comola de loises d'aur!

Lo paire, malgrat sa ressentida, la li acordet. Los drolles abrasseron lo paire e partigueron cadun devas
sa destinada, ambe lor meravilh0s present.

Lo curat dintret en sa parroquia.

Lo cosinier tornet a son ostalaria.

Lo soldat reprenguet lo camin de I'armada...

Quora lo pichon siaguet retirat en son armada d' Angleterra, tornet repréner lo 1éser de sortir. Un jorn
que se passejava sus la placa de Londras entreveget la filha del rei. Li pareguet tant subrebela e tant
genta que la desiranga, de l'aveire per sia, se metet a lo cachar. Cada jorn anava sus la placa per la veire
sortir de I’abadia ont anava pregar.

En fin, faguet sabeire que desirava una entrevista amb ela, per li parlar d'una causa meravilhosa. Lo rei
avisant qu'un joinome fortunat volguia cortejar sa filha, permetet lo rencontre previst.

En parlicant amb ela, lo soldat desaventuret malastrosament que tenia una borsa emplida d'escuts d'aur,
que jamai se voidada.

— Mostra-me la? faguet la finaudela. Me fariatz tant de plaser, que non sai!

L'inoncentas la presentet a la filba. De subte 1'arrapa en se botant a cridar.

— Al panaire! Al raubatori! Al assassin!

Los gardas de la drolla susigueron lo soldat e lo clausegueron en prison. Mas el, pron desgordit
caquelai, faguet un trauc a la muralha que I'embarrava e capitet de se salvar.

Se diguet en el:

— L'aurai de tot biais, aquela drolleta! Paraula de soldat!

S'entorna en aco de son fraire cosinier e li manleva la toalha.

— Fraire! te la preste ambe plaser, mas te caldra me la tornar dins qualques jorns. Al pus fotut, dins
tres meses. Mai se podas, tanleu que t'en seras servit!

Li faguet jurament, e tornar, s'enanet en Angleterra.

Quora fuguet enlai demandet, tornar-mai, de parlar a la filha del rei. Aquo li siaguet permetut...

Estent totes dos, dins la cambra de la drolla, li deslarguet, per malafacha, qu'avia una toalha que fasia
miranda. Toalha tant poderosa, que tanleu pausada, la taula era metuda de tot ¢o que calia per s'avidar.
— Mostra-me la? faguet la filha. Voldriai tant la veire. Aquo me seria forga agradiu!

Lo garcon totjorn inocent, € tanplan orbe per I'amor, la li faguet veire.

— Al secors! Al panaire! gisclet la drolla.

Los gardas sasigueron lo soldat e 'embarreron dins la prison escura.

Tanleu claus, copa los barrols del bojal e se salva entornar...

S'en va chas son fraire, lo curat. Li demanda lo mantel.

— Té! as aqui lo saile! Te lo preste ambe plaser, mas te caldra me lo tornar, al pus leu. Dins los jorns
venents, se podas! N'ai besonh quand ne vira!

Lo soldat partiguet, de tira, per I'Angleterra.

Quora se trapet sus la placa de Londras esperet la filha del rei. Quand passet prep d'el, la raubet per de
bon. Apuei, sarra lo mantel, en diguent:

— Saile! bota-nos sus la montanha, la mai nalta del monde!

Aquo siaguet fach en res de temps, que ne cal per lo dire.

En arribant sus la montanha, de las borradas de mal de ventre fosigueron subtament lo soldat. La
correnta 'atrapet promptament. Ne fuguet oblijat de tombar las calcas en daissant la filha al ras del
mantel.

La drolla despaurugada, en vesent 1'ome se salvar a I'escorsa, rapa lo saile. Lo sarra prep d'ela.

— Saile! porta-me sus la placa de Londras!

L'aget, pas pus leu dich, que se veget dins Londras. Soscatz de la suspresa del soldat quora trobet, ni
mantel, ni filha, al airal ont los avia quitats...

Tristosament davalet de la montanha...

Arribat al ped, trobet una ribieira granda que li barrava lo passatge.

Lo talent lo cachava. Pensatz! qu'apres la foira que venia d'aveire, I'estomac era mai que croi: lo ventre
rondinava d'aganiment!

Avant d'agasar, finta d'un costat, apuei del altre. S'atracha que 1 a, al ras d'un terme, qualques pomiers
salvatges. Portavan de pomas grossas coma de cojas e totas rojas.



Ne tasta una. Tenleu que la crocada son nas s'estira, s'estira... S'alonga de tres canas, se aquo's pas
mai! Ne siaguet tot marrit e lo pessament lo prenguet...

Salta, praquo, la ribieira en asagant dins una raspa. Delai-1'aiga 1 avia, tornar, maites pomiers. Mas aqui
las pomas eron sauras e rafidas, gaire ben coma d'auglanas. Sabia pas trop se podia ne manjar, malgrat
que lo talent lo tenguesse encara: avia paur que son nas s'alonguesse que mai!

Enfin, se decidet mas al contrari de las altras pomas, se veget subtament garit. Ne siaguet plan content.
Torna delai la riba, prend tres pomas grossas, de la mai rojas. Apuei, passa decai-l'aiga, ont culhis una
plena pocha de pomas rafidas, de las mai sauras.

Dapasset s'acamina devas Angleterra...

Apres una escorreguda de qualques meses finiguet per aténger la vila de Londras. Arribat sus la placa
se vestis en merchand. Aplaga sas tres pomas grossas sus un taulier: era son enveja de vendre sa
mercandisa a la filha del rei.

Cadas passejants que s'arrestavan davant son aplechadis li demandavan lo pretz.

— Quant valon, aquelas pomas grossas?

— Tres milantas escuts! Un milhon per caduna, brave monde!

Totas las gents, esbalausits, se trucavan lo front ambe lo det, e se trufavan d'el.

La filha del rei las veget de sa fenestra. Li portavan grand enveja, talament que las trobava polidas.
Davalet de son castel e li demandet:

— Quant costan, vostras pomas rojosas?

— Tres milhons d'escuts, genta domaisela! Un milhon per caduna!

La princessa diguet res, mas s'entornet al castel. Salta a la borsa, que sens fin, porgissia de pecas d'aur
e compta tres milhons d'escuts...

Manda sa serventa per querre las tres pomas. Lo merchand consentis a se desseparar d'aquela frucha,
quand sap que son per la filha del rei. Apuei se cambia e se tira d'aqui, de preissa...

La drolla volguet tastar una d'aquelas pomas que li pareissian tant gostosas, mas son nas s'alonguet,
tant e tant, que poguet pas pus bolegar, ni mai sortir de sa cambra.

La malurosa cridet son paire que venguet a l'escorsa. Quand veget la filha, dins aquel estat malastros,
sona las gents d'armas per castigar lo merchand. Masque 1'0me avia lusit. Era adeja plan luenh!...

Dels medecins, de renom, siagueron mandats prep de la filha. Totes los remedis e potingas de tot biais
qu'essageron, siagueron sens efech.

Cap de sabentas podia pas garir aquel malastre!

Lo joinome se vestis en metge. Crompa un libras, que bota jos l'aissela e va rabalar sos passes del
costat del castel.

Quora lo rei saget, per son ministre, que li avia un ome saberut que tracava carrieira, lo faguet venir.

— Seriatz pas, d'azard, medecin de mestier? questionet lo rei.

— Si-ben-si! soi garidor!

— Podriatz, de vegadas, garir ma filha?

— Tanplan que si, se me disetz de qué patis? Lo rei contrestesit li contet lo malur.

— Senhor! vos apromete de sonhar, coma se deu, vostra filha! Plan segur que garira de son auvari!
Masque, me cal per aquo far, tres milhons d'escuts, comptant! Apuei, deuve demorar, tot prep de la
malauta, dins una cambra tocant la sia!

Lo rei l'asseguret, que tot ¢o que volia li seria acordat, del moment que sa filha gariria...

Lo metge muda sos afars dins la camba que lo rei li donet per retira...

Lo lendeman copa una de las pomas rafidas en quatre troces. Ne met un bocin dins una cassola ambe
de l'aiga. Apuei fa bolhir lo tot.

D'aquel temps se met a parlicar ambe la filha.

— Al ausit dire qu'aviatz una borsa que totjorn demorava comola de pecas d'aur? Mai que tiressetz
d'argent, tant que voldriatz jamai non tarissia?

— Oc-ben! n'ai una dins lo biais que disetz!

— Podriatz-me la far veire? Sonqu'un momenton per la remirar? Vos la tocarai pas de sa plaga, vos o
afortisse!

— Tenetz! avetz aqui la clau del armari ont I'ai recaptada. Anatz la veire!

Lo metge se bota a cercar dins 1'armari. Finis per trobar lo recapte de la borsa. La reconeis coma estent
la sia. L'escond dins sa pocha, tampa l'armari e torna la clau a la princessa...

De vespre, lo rei ven cercar novelas. Troba que lo nas de sa filha va mielhs. Avia desmesit d'un quart de
0, qué n'era. Cal dire que la tisana que li avia facha beure lo metge, e tanben, manjar lo bocin de poma,
portavan lor efech.

Lo rei partiguet content e grandmerceget lo medecin, en lo pregant de contunhar a sonhar sa filha...
Tornar-mai, al suslendeman, lo medecin faguet bolhir un altre quart de poma. Del temps que l'aiga
fresinava, dins la cassola, tenguet a la drolla una altra proposicion.



— Al ausit dire qu'aviatz una genta tela de lin, qu'om avia sonqu'a desplegar sus una taula, per qué,
tanleu, siaga metuda, de tot ¢o que cal per saborar?

— Los que vos an dich, tala causa, son pas dels messorguiers: ai una toalha d'aquel biais! Caquelai me
fote plan d'aquel toalhon! Se aquo era pas mon nas, que m'entrava, vos la mostraria ben!

— Princessa! vos descoratgessetz pas, aital, seretz leu garida, vos l'assegure! Me permetetz, doncas que
la vése, aquela toalha?

La filha del rei li balha la clau de l'arca, ont se trobava la lingaria. A forcas de fosigar, met la man sus la
toalha. La reconeis coma estent la de son fraire cosinier. Fa semblant de la tornar botar dins lo cofre,
mas la fa lisar jos sa rauba granda de metge.

— E ben! adara me mancara pas tot! se diguet lo medecin, d'escondons.

Faguet beure la potinga a la filha. Dins lo ser, son nas era tornat de meitat, a ¢o qué n'era de dabans.
Son paire venguet a las novelas. Siaguet forca meravilhat de la resulta. Diguet al garidor:

— Belcop de medecins, vostres confraires, an ben pron assajat de garir ma filha. Deguns 1 es pas
arribat! M'an talament desgostats, aqueles croquants, que los ai castigats! Son morts descapitats! Mas
vos seretz recompensat!...

Al segond suslendeman lo metge aprestet, per la filha, un altre tro¢ de poma. Del temps que la tisana
calfava li tenguet conversa.

— Al ausit dire qu'aviatz un mantel que podia vos emportar endont voliatz?

— Segur! aquo's vertat! I a res d'enventat dins ¢o qu'avetz ausit!

— leu, pode pas o creire! Voldriai ben veire, cossi es fach un tal saile poderos?

La filha, fisansosa, balha la clau del garda-raubas.

Lo metge vira d'un pan, vira del altre, totes los mantels que vei. Finis per trapar lo de son fraire curat.
S'assegura qu'aquo's aquel e lo reclama dejos sa larja vesta. Clava lo garda-raubas. Apuei torna la clau,
a la princessa, coma se res non era...

Lo quatren jorn la filha siaguet d'efech garida. Lo rei fuguet mai qu'urds. Ne faguet, sul pic, una
festejada: convidet totes los grands del reialme, sens doblidar lo joinome, que placet a la taula d'onor
ambe sa filha.

Balhet los tres milhons d'escuts al garcon garidor. Mas lo rei, de contentament, prometet sa filha an
aquel metge tant saberut. Se disia, tanben:

— Aquela drolla era talament coquina, qu'en fin aura trobat son

mestre!

Un cop la taulejada acabada 1'ancian soldat tornet, de tira, en aco de sos fraires.

A son fraire curat balhet lo saile.

A son fraire cosinier tornet la toalha.

A cadun, lor ofriguet tres milhons d'escuts d'aur per los indemnisar d'estre tardiu. Aquos era los escuts
qu'avia ganhar sul puniment de la princessa...

Apres la renduda frairala tornet en Londras, ont pus tard se maridet, amb la filha del rei. Vos pode
afortir que siagueron uroses, amai lo son encara, se son pas morts!

Dins lo bosc de mon pais,
Un aucel me la contet.
Quo's benleu qu'un reipetit,
Mas mon ase l'escotet.
Desempuei s'es despartit,
Cai entras, ont se perdet!

LA BESTIA NEGRA

Un altre ser anerem en aco del vesin Guitard. Aqui se diguet un raconte que botava a la paur, mai que
me fasia estremesir en l'ausiguent.

Era descrich d'un tal biais, que podia pas mens, que d'aveire freg al rastel de l'esquina! Apuei lo
Guitard se carrava, el, de n'ajustar.

“T avia un paire que tenia tres filhas. L'ainada e la cabdeta eron de galhardas drollas, mai avian pas la
posca als uelhs! La darrieira

pecaire! era menuda e crentiva, mas era la mai genta e la mai brava. Se seria botada en quatre per far
plaser a tot lo monde.

Lo paire era veuse dempuei gaire de temps. Sas tres drollas eron son tresaur lo mai presat, en son cor.
Mas d'escondons preferava lo cacha-niu, a causa de sa polidessa e de son avenenga...



Un bel jorn calguet que partiguesse val Pais Bas, per una fieira ont son estat l'apelava. Lo viatge seria
long. Tanben, per far pacientar sas filhas, lor aprometet un present per caduna.

— Digatz-me de qué vos faria plaser? De qué voletz que vos crompe?

— Nautras voldriam ben per caduna, digueron las doas belas, una polida rauba floricada, de tela fina!
La pichona diguet res. Era tota tristonela.

— E tu fantona! de qué t'agradaria? Sias ben atristesida, de qué as?

— Vole pas res papa! Ai sonque pena de vos véser partir!

— Praquo! qualque ren te faria pas plaser?

— O si! una flor benleu, tanplan una roesa! Te... se passatz prep d'un jardin, demandaretz una roesa,
per ieu. Quana color que siaga!

— Aital sera! Demoratz suaudas. Tornarai leu!

Lo paire anet deval estable. Selet sa pus bela cavala e partiguet val Pais Bas.

Arribat en vila faguet sos afars. S'apagelet ambe los merchands que volia veire.

Anet al mercat grand. Causiguet sus un taulier doas gentas raubas de telas finas, totas floricadas.

— Pense que mas doas galhardas seran contentas? sosquet 1'ome.

Apuei penset a sa fantona. Demandet a de gents ont traparia un endrech per crompar de flors.

— Braves gents! sabetz pas qualqu'un que me balhara de roesas, en pagant?

Deguns sabia pas... Cal dire que la sason tanben era passada: en fin d'auton las rosas son pas en
botons!

Finiguet sas crompas e sos afars, puei sosquet pas mai a la roesa de sa fantona!

Tornet préner lo camin del ostal...

Cavalguet de temps. Traverset la plana bassola. Puei se metet a rapar deval pas que despartis lo Pais
Bas de la montanha.

Quand siaguet sul planol se trompet d'estrada. Era talament pensatiu que veget pas que sa cavala virava
de caire. Se n'entrachet quora se veget a l'intrada d'un bosc.

— Bogre! de qué fau aqui? Rossa de bestia! caquelai, conéissas pron lo camin per pas te trompar! ¢o
diguet I'ome.

Se seria virat, mas era adeja solelh colc. Alai luenh, dins lo bosc, miralhava un esclaire...

S'alancet, al trot de la cavala, per aténger davant nuech aquela demora boscassieira.

— Sai que m'acordaran ben la retira per esperar deman?

La nuech tombava quand veget s'adreicar davant el un castel demieg lo bosc...

Un castelas se quilhava negre al mieg d'aquela forest. Sol un lum calelhava darrier una crosieira de
fenestra. Tot aicital era triste. Caquelai, se vesia que lo repaire era abitat.

Sonet... Deguns respondet pas!

Lo portal se trobava dubert. Dintret dins lo cortial. Butet sa cavala devas l'establaria, que se vesia dins
un recaire de la cort. Aqui i avia una polida establada: de cavals, d'egas, de cavalons, totes plan pensats.
Descabestret sa montura, puei I'estaquet en un establament.

S'avancet devas las cosinas. Deguns s'i tenia. Dintret a la sala. La taula era metuda, tot era servit, preste
a repaissar...

Tornet sonar. Cridet tant que podet.

— I a pas deguns? Se vos plai! se qualqu'un m'ausis que me responde!

Sa votz se perdet dins los membres del castel. Res! Pas un bruch venguet a sas aurelhas!

Coma lo talent lo cachava s'ataulet...

Lo sopar pres, sens s'atrachar, s'amorret sus la taulat e s'adormiguet...

Lo cant d'un gal I'arevelhet. L'alba pontejava a travers las crosieiras del castel...

S'adreicet subtament, en se demandant de que fasia aqui.

— Sai que lo vin d'arser m'aura bandat? Ai deugut trop m'assadolar?

S'alevet, puel se diriget deval estable. Sa cavala, desbridada, crusquejava de nonent de civada, que
qualqu'un avia pausada dins la grepcha. Demai, era estrelhada e plan boissada. Lo caval levet la nifla e
refreniguet d'aise, en vegent son mestre.

— Bogre! i a ben de monde aici! Ou! del ostal, respondetz-me! I a qualqu'un?

Tornar, sa votz ressondiguet sola, dins 1'estable...

Tornet a las cosinas: un crane fuoc ronflava dins la chamineia. S'asseitet sus la banca e se calfet un
brijal. Anet veire a la sala: los releus del sopar eron levats. Mas l'endejun era servit: pan, vin, salcissot,
cambajon, formatge, aplechats en de vaissela d'argent, esperavan que d'estre saborats!

La fam rondinava al estomac. Se botet a taula per endejunar. Trobet lo companatge plan gostds. Ne
siaguet tot requinquilhat!

Se levet, e tornar-mai, apelet.

— Oul! del ostal, qual i a aici, per pagar mon escot?



Mas sa votz se perdet dins los membres del castel. Deguns respondet pas! Aqueste cop la paur lo
ganhet: aquel silenci era pas natural!

Se decidet de partir. Anet al estable. Susprés veget sa cavala cruscar de fen. Bridada, era presta a selar!
Qualqu'un l'avia pensada.

— Praquo! ¢o diguet I'ome, pode pas partir sens pagar 1'0ste. Per qué deguns respond pas, vau anar a
la recerca dels estatjants. Soi segur que qualqu'un m'espinca apraici!

Cerquet al castel dins totas las pegas, a l'establaria, a la granja, quitament jols solaubis: deguns enluoc!
Caquelai sentid una preséncia inagantabla!

Finiguet per far lo torn del castel. Tot contra, aparat dels vents freges e violents se tenia un ort. Enrodat
de muralhas, aquital s'enclausia un jardin meravilh0s: un jardin d'aubrets en flors, d'aubres desconeguts
e estrangs. Aquos era un vertadier enclaus paradisenc!

Coma anava quitar aquel airal, i semblet reconéisser un rosier atindat d'una paret. Un rosier ont de
meravilhosas roesas blancas

s'espandissian! De pic, se sovenguet de la promessa facha a Fantona.

— Te! de las roesas blancas! Ne vau culhir una, quite a la pagar lo pretz que cal al castelan! Me cal pas
doblidar Fantona, ela tant cara e bravonela, me ne seriai sajut mal!

Al moment ont copava la flor ausiguet un sarrabastal darrier el: una raspalhada esfrenosa que li
sanglasset tot son cors... Se viret... Una bestia negra, borruda, sens nom: ni canh, ni lop, ni ors!
Quicom d'orre se rebalava, en tirant devas el.

Aquo semblava un moninas!

— Maluros! qual t’a permetut de me prendre una roesa? faguet d'una votz sorna la bestia negra. M'as
panada mon ombra e mon eime! Aquo's ta perda qu'a signada!

— Mas non!... Mas que non... voliai pas panar res!... Auriai pagat mon deute... al castelan que m'a tant
gentament recaptat e a loqual aparten lo jardin! respondet d'una votz flaca lo paubre bme espaurugat.

— Aquo's ieu lo tenent del jardin. O a dich, pagaras ton deute? O me juras?

— Oc-ben!... vos o apromete!... Vos pagarai ¢o que cal per aquela roesa!

— E ben! aital siaga!... Sabe qu'as tres filhas, al tiu ostal. Quora seras chas tu, me mandaras la que
voldra venir, aicital! Per mon agrat, me tendra companhia... Li sera pas fach de tort, ni de mal, age pas
paur per aquo!

— Mas... mas... mas...

— O faras! si que non moriras, o seras punit en ton ben lo mai car, se te perjuras! As quaranta jorns
per i soscar, e pas mai! Ai ta paraula d'onor! Al reveire!

En tremolant, coma une fuelha un jorn d'autan, lo paubre ome recaptet la genta roesa. Prenguet sa
cavala al estable e fugiguet aquel luoc malastros...

Tot lo long del camin patiguet las peiras. Soscava an aquela pachola de malur qu'avia tractada jos la
paur. La bestia negra lo tenia, ligat que n'era ambe 'onor. Apuei, que tenguesse pas paraula: la menaca
pesava sus el o sus sas filhas aimadas!

Arribet chas el malaute e desalbirat...

Bailet las doas raubas floricadas a las filhas belas.

Ne siagueron forca contentas. La mai urosa siaguet Fantona quand veget una tant genta e fresca roesa
blanca. Ne plorava de joia. N'arrestava pas de calinar e d'abrassar son paire. El tanben plorava, mas de
mingra!

Los jorns passeron e lo paire se mingrava que mai. Ausava ren dire a sas drollas. Atritesit que n'era,
arribava pas a s'avidar. N'era prep de las escanas!

Caquelai sas tres filhas s'aperceberon que lor paire avia quicom, de mai o de mens.

— Papa de qué as? Sias malaute dempuei que sias tornat. Te sonharem, se cal, o farem venir lo metge?
Diga-nos de qué te corferis?

— Mas ai res! Soi pas malaute, disia lo paire, amb un sorire triste.

Las filhas ne podian pas tirar mai.

Lo temps del terme s'aprochava, e se desdire, qu'era pas l'afar del ome! Se decidet, caquelai, a
respondre a la suplica de sas filhas.

Quand lor aget contat ¢o que ne virava, cap de filhas belas siagueron del vejaire de lai anar.

— Aquo's pas nostra falta, paire! Nautras volguem pas lai anar, prep d'aquel monstre! La Fantona n'es
la causa! S'avia demandat una rauba coma nautras, ne seriam pas aqui! N'avetz qu'a li condusir, nostra
sorre!

— Fantona es trop jovenela e crentiva, se pot pas que siaga ela', qu'alai mande! I anarai ieu per tal qu'ai
fach la peca de préner una roesa. Pagarai solet la falta! s'esposquet lo paire.

— Nani papa! faguet Fantona, en saltant al col de son paire. Vole pas que vos sacrificessetz per ieu!
Soi la sola responsabla de vostra pena, de vostra mingra... Menatz-me al castel de la Bestia negra. Serai
sa companhona!



Davant la pregaria de sa Fantona, las gremas als uelhs, 'ome se decidet a la condusir al castel de la
forest...

L'0me aprestet una biaga, bridet doas cavalas.

Fantona volguet dire 1'Adiussiatz a sas sorres. Las belas banderon las potas. Li vireron l'esquina sens
dire res. Volgueron pas 1'abrassar...

Lo paire e la filha partigueron sul camin grand. Prengueron, al cap de qualquas legas, l'estrada
forestieira. Dins la jornada arriberon a castel de la Bestia negra...

Ameneron los cavals a l'establaria. Deguns se mostret pas. Pas un bruch, pas un clociment s'ausissian.
Tot era suaude e atimbrat, en totes los membres del castelas...

Lo paire faguet vistalhar totas las pecas, las cambras e las dependéncias. Las portas eron dubertas e las
pecas rengadas e atindadas ambe gost. Troberon pas la Bestia.

— Subretot age pas paur! disia lo paire a sa Fantona. La Bestia te vol pas de mal, ni mai te fara pas de
tort! Vol sonca que li tenas companhia!

Mas praquo lo paire tremolava de pessament per sa drolleta.

Sens aveire pogut capitar, de trobar qualqu'un: ni la Bestia, ni tanpauc un servidor, lo moment del
despart, del paire, venguet.

En plorant lo paire abrasset sa filha.

— Adiussiatz, cara Fantona! Prend coratge e que Dius t'apare!

— Al reveire papa! Aguessetz pas pessament per ieu! Veiretz que tot se passara plan!

En fin I'ome s'acavalet e partiguet als quatre galaups de sa montura...

Fantona s'installet al castel. Anet a las cosinas... Aprestet per manjar.

Annuech, coma se calfava al canton de la chamineia ausiguet quicom darrier ela. Aquos era la Bestia.
Aget tant de subte que podia, ni bolegar, ni parlar. Lo cridal, qu'era preste a s'escapar de sa gargamela,
s'atudet dabans sortida. Cuget corfalhir!

— Aguessetz pas de paur, princessa! Vos farai pas mal. Tot aici es pel vostre aise. Demoratz en ma
companhia, seretz pas malurosa! Vos tarabastarai pas de ma preséncia. Vendrai sonque lo ser vos veire,
per parlicar ambe vos! Dins la jornada anaretz en voldretz dins lo tenament castelenc! Causissetz, per
repaire, la cambra que voldretz!

E, s'en tornet la Bestia...

Cada ser, a l'ora dicha, la Bestia tornava per parlicar ambe Fantona. Leu, aget ges de paur del moninas.
S'acostumet a sa preséncia. Talament, que li demandet de 1'acompanhiar dins lo jorn...

Aital aneron ensemble al jardin, ont Fantona s'estasict de véser tant de gentas flors. Tanben, se
passegeron dins totes los membres del castel. Vistalheron las cambras. La Bestia ne prepauset una a
Fantona: la pus polida e la mai garnida del ostalas.

— Per me far plaser, prenetz aquela cambra. Aqui 1 avetz de garda-raubas, d'arcas garnidas, de tot ¢o
que vos cal per vos vestir, vos parar € vos mirgalhar de beloias d'aur e d'argent.

Demai, tenetz! avetz aqui una clau d'aur! Vos servira per anar en aco vostre, quora lo besonh se ne fara
sentir. N'auretz qu'a la botar, lo ser en anant al liech, del costat drech. De matin, vos trobaretz chas vos.
Auretz drech a li demorar sonqu'un un jorn entier.

Aprep velhada, quora vos tornaretz jaser, al vostre liech d'alai, viratz la clau d'esquerra. Lo lendeman
seretz tornada aicital!

Se aquo vos plai, prenetz dins los armaris o las arcas ¢o que voldretz per ofrir a vostras sorres — que
praquo son gaire aimablas ambe

vos — . Per vostre paire, que vos presa tant que, comolatz-lo de presents que posaretz dins aquel cofre!
Mas manquessetz pas de tornar tanleu lo jorn passat, si que non vos vendrai querre!

— O non! vos o apromete, tornarai! Auretz pas a venir me cercar!

De ser anet se jaire. Metet de costat doas polidas raubas de sedas per las sorres e una borsa, plena
d'escuts, pel paire. Viret la clau d'aur del costat drech...

Lo lendeman se trobet dins lo liech de son ostal pairenal.

Sas doas sorres siagueron vertadicirament suspresas de la veire aqui e son paire mai qu'urds. Lor
porgiguet los presents qu'avia recaptats per eles.

Tota regaudida lor contet la sid vida de castelana.

— Sabetz sorretas! sabetz papa! que soi pas malurosa, alai-mont! Me manca res! La Bestia se bota en
quatre per m'acontentar. Va quitament al endavant de mas pensadas. Es pas talament orra qu'aquo! Lo
jorn, nos permenam totes dos dins lo tenament. De velhada, charram ensemble davant lo canton del
fuoc...

Del biais que presentava las causas las belas, envejosas, se plangian d'aveire refudar de lai anar. N'eron
totas amarridas! Ne rondinavan!

— Aquesta nuech m'entorne val castel. Mas vendrai sovent vos véser, ara que pode! diguet Fantona en
acabant de parlar.



Quora la nuech comengava, abrasset son paire e sas sorres per los quitar. Montet a sa cambra.
S'alonguet sul liech e viret la clau d'aur del costat esquerre...

A la primalba, quora lo gal cantava, se trobet al castel.

E los jorns s'estireron suaudament. Res venguet trebolar 1'ordre convengut...

Quand I'enveja la prenia tornava en aco de sos parents, cargada de presents...

Praquo, un jorn qu'era partida del castel doblidet en velhada de virar la clau. S'adormiguet a son ostal e
lo lendeman s'i trobet encara. Ne siaguet malcorada!

Mas calguet qu'esperesse la fin de jornada per complir lo viatge ambe la clau...

Lo suslendeman tornet al castel. Passet la jornada soleta. Veget pas la Bestia, ni mai se presentet pas en
velhada. Ne siaguet tota atritesida. S'era talament acostumada an aquel moment de divertiment, que lo
mancament li pesava. La preséncia volontosa de la Bestia li éra venguda, pauc a pauc, agradiva.

L'ideia de pas mai la véser li niafret lo cor. La Fantona se botet a la languina...

Caquelai, quand lo jorn arribet se metet en cerca, dins tot lo tenament. Aquos era recercar un agulha
dins un palhier! Lo temps passat siaguet inutil. La fin de serada se debanet dins la tristor...

Lo lendeman era la tresena jornada de la despartida de la Bestia. Fantona se levet descoratjada.

— Soi pas perdonabla d'estre pas tant leu tornada a la fin de ma permission! se lanhava la paubra filha.
Tornet en recerca per un altre jorn. Las oras passavan e veget pas res dins lo castel, la cort, I'establaria.
S'alancet deval jardin qu'avia praquo fosigat la velha. Cerquet encara de temps. Agachet al ped dels
aubres, dels randals, del rosier...

Al ras rajolava una font, una sorga viva, esconduda jol una randa de bedissas. I semblet ausir un
farfalh, un quicom que mormolhava docamenton, coma se qualqu'un era a son darrier badalh! Tota
espaurugada e esmoguda s'avancet delai las bedissas...

Aqui, suspresa e espaventada veget un cors negras afalhocat per terra. Aquos era la paubra Bestia
estarrissada de cap en ped! Era entre la vida e la mort!

La Fantona s'abaisset. Essaget de la soslevar. Prenguet son cors entre sos brasses e se botet a plorar.
La Bestia aflaquida essaget de se redreicar. Entre dos forgals demandet:

— Me plangetz tant qu'aquo?

— Oc-ben! ¢o faguet la filha. Vos plange tant, que no'n podetz creire!

— M'aimariatz doncas?

— Oc-ben! bravament!

— Alara... se voliatz me salvar... ausariatz... estre ma femna? Voldriatz... estre la molher... d'un
moninas?

— Si-ben! vos esposarai se cal! Mas digatz-me? moriretz pas? Vos apromete d'estre vostra femna!

Vos aime...

Fantona avia pas acabat de parlar que reclantiguet un pet: un tronadis, coma s'una nivol esparnissia!
Davant ela, s'adreicet subtament, un joinome galhard, bel e gente coma un prince de lutz. Se sarret de
Fantona e 1'abrasset.

A lors peds trainava una pelhandra negra.

— Seretz ma femna, coma prometut! Venetz de me salvar la vida! cridet regaudit lo prince bel, tot en
calinhant Fantona.

D'efech era un vertadier prince de reng.

— Aqu0's una vielha fachilieira gelosa, que me podia pas sentir, que me gitet un sort. M'asirava
talament que volia ma perda. Me viret en moninas, en bestia a faire paur a tot crestian. Me trobere de
pic acaptar d'aquela orra e negra pelhandra.

Mas avant de fugir la fachilieira me pauset una condicion terrible per mon salvament, 0 ma mort.

— Prince despoderat! te salvaras a periras del sort que t'ai trasegut! S'un jorn podes te faire aimar
d'una filha e que t’apromete lo maridatge, alara tornaras en esplendor! Ta beltat te revendra! Si que
non! dins set ans e set jorns, s'as pas trobar deguns per t'aimar, moriras! Es dich! ”

— Es aital que me soi trobat dins mon castel, plan solet. Quora, mos servidors, mos vailets, mas
cambrieiras, mas serventas, vegeron lo moninas trevar dins los membres del castelas, fugigueron
espaventats... Aqueste vespre mon terme era arribat... Anave pagar de ma mort l'enfachinament... Mas
sias venguda, princessa de mon cor! Amb un poton d'amor: as levat lo mal sort! Era escrich que me
salvarias!

Lo lendeman, la Fantona e son amant, aneron galhardament querre lo paire e las sorres.

Lo prince faguet sonar las gents per son mainatge. Servidors e servicialas torneron, quora sonet la
rampelada. La vida s'ensertiguet al tenament e lo jardin venguet pus meravilhos encara...

Se festeget la noca pendent quatres jorns. Las sorras belas repotegueron un pauc en potinant. Mas per
elas, era tardiu lo temps d'estre

avodadas!

Caquelai, aprep las festejadas, torneron partir ambe lor paire, comolas de presents.



Lo prince de la lutz e sa novia Fantona, visqueron de temps al castelas del bosc, uroses e sapients...
Amai, o son encara, se son pas morts!

Alai-mont l'aucel cantet

e lo temps se malgastet

mas l'enfant dins son bregon
vesia sempre un angelon,
puei quand l'alba s'alevet:

un cop era s'acabet!

I1
RACONTES

I
MA MAIRE GRAND

Ma mameta mairala era sortida de la familha Moisset de Vedrinas, qu'avia coma escais-nom: Matieu.
Nasquet lo 4 de febrier de 1790. En la batejant 1i doneron lo prépnom de Daurota (Dorothée), mas
tanben, la sonava Maria.

Joveneta sos parents la logueron coma pastrona. D'en primier la manderon chas de vesins, en aco de
Forn. Mai bela partiguet sirventona dins las borias de I'encontrada, subretot a Biac-Montanha, masatge
a mieg camin entre Cantoen e Santa Girveva.

Apres aveire passat sa joinessa chas dels mestres, a los servir, aget sa part del ben d'ostal. Eiretet d'un
prat, de dos campets, d'un ort e d'un ostalet clujat. Tot aquo dins lo tenament de Vedrinas.

Aprenguet a faire dels capels, de bonetas, de coifas, de palholas per femnas. Era pron adrecha de sas
mans.

Apuei se faguet merchandas d'afars. Anava cercar ¢o que calid, per cordurar o petassar, dins las vilas
de la Nalta Auvernha o del Roergue. Aital, anava querre, de ped, sa mercandisa dins Aurlhac, Sant Flor,
coma a-z-Espaliu e tanplan Rodés. Aqui tanben placava sas coifas.

Portava son fais dins un biaga sus l'esquina, coma sul cap, dins un paquet o un ceston.

Totes los vesins asseguravan qué aquos era una brava femna, mas bedra e dura al trabalh. Era
abiaissada en tot ¢o que fasia. En ela, 1 avia tot ¢co que cal de bon per una femna.

Rendia servici quand ne virava e era d'acordi ambe son vesinatge...

Se ganhet belcop d'argent, es que siabia esparnhar e estalbiar quand calia. Onesta, panet pas jamai
deguns!

Se maridet... Aget un filh e una filha: ma maire. Al cap de qualques temps son ome moriguet. Demoret
veusa.

Son drolle partiguet a Paris per trabalhar coma portaire d'aiga o porta-fais. I moriguet pron jove...
Demoret sola ambe la filha. Lo temps passet...

Puei la drolla, venguda bela, se loguet atanben. Aquela drolla, se maridet amb un Sirven de Falachos.
D'aquel maridatge 1 aguet tres enfants. Ne perdet dos al bre¢. Conservet sonque lo pichon Joan: mon
fraire a migja.

Ela, tanben, venguet veusa. Al cap de set ans se tornet maridar, ambe mon paire: Josep Pascal del ostal
Forn de Vedrinas. Es d'aquel liech qu'espeliguere...

Ma grand ganhava encara d'argent. Mos parents fasian virar lo ben qu'avian crompat...

Es de ma mameta, sustot, que téner los contes e los racontes de sa vida...

La guerra de setanta arribet. Mon fraire Joan Sirven fuguet oblijat de partir a 'armada. Anet se batre en
guerra, contra la Prussa.

L'ivern de guerra siaguet, freg e rufe, en Nalta Viadena. Ma grand se lanhava e ce mingrava belcop.
Avia de pessament per mon fraire. Tombet plan malauta, al mieg de la maissanta sason de 70-71.



Un ser dels rais lumenoses se mostreron dins lo cel. Dins la nuech, aquo duret de temps deval nord! O
volguere faire véser a ma grand. Refudet en disent: qu'aquo marcava mal per la Franca, o que benleu
mon fraire era tuat, coma tanplan era en malparat...

Caquelai, la prima tornet e lo mal d'0s qu'avia ma grand li passet. La joia e lo contentament regrelhet al
ostal. Mon fraire arribet, desmobilisat de 1'armada, sens niafral.

Joan nos contava ¢o qué era estat, a son vejaire, las batalhas. Demoret tota la prima, a Vedrinas, puei
anet ganhar sa vida a Paris...

L'ivern d'apres ma mameta revenguet malauta. Garissia, apuei tornava tombar. Lo raumatisme
l'escanava a pichon fuoc!

Quora la prima anava pontejar, lo mal venguet pieger. Ma maire e los vesins 1 passavan las nuechs per
l'assostar.

Un matin lo curat de Vitrac venguet portar I'estremoncion. La mameta diguet al preire que volia donar
quicom ad ieu e a ma sorreta, darrieira nascuda. Per tal que nos volia recompensar del amor qu'avian
par ela e dels servicis que li avian faches. Masque lo curat diguet qué, aquos era pas la pena de faire un
tal don!

Alara, prenguet sa caisseta e bailet d'argent, tant que calguet, per far dire de las messas. Apuei ofriguet
una sacada de blat pels paubres de la parroquia.

Quand lo curat partiguet la mercegere de sa bontat per nautres, e del argent qu'auria volgut nos porgir.
I diguere qu'aqueles sous eron tant de ma maire que de nosaltres.

La jorn d'apres, ma cosina Moisset venguet la veire. La veget dins un estat talament trace que tornet
partir en plorant. La mameta venia de perdre lo parlar!

La cosina, en s'enanant, me diguet que tornaria pas véser, aquela que m'avia tant aimat.

Moriguet dins aquel matin, en rendent son anma a Dius... Aquos era lo 23 de febrier de 1872.
Desconsolat siaguere! Me plangeguere longtemps de la despartida de ma maire grand. Ela que m'avia
tant gastat e calinat...

Gardere en mon cor son sovenir, amai lo gardarai dusqu'a ma mort!

I
LO PRESENT DEL VOLUR

Aquos era dins lo temps malatros d'aprep la Revolucion, devas 1800, en 1'An VIII de la Republica.

Ma mameta, alara jovenela, era logada coma pastorela en aco de Pascal de Vedrinas — ostal d'ont
sortira pus tard mon paire —. La familha d'Antoni Pascal era coneguda jos l'escais-nom de FORN, per
tal que lor demora vesinava lo forn comun del masatge. Qual o sap? benleu que los aujols “ Los
Capriols ” avian la garda del fornial?

Dins I'encontrada de la Nalta Viadena, era en aquela passada que reinava Jean-Peire Boisson dich de “
Calsatier ”, mai conegut jol nom de “ Lo volur d'Alpuech ™.

A la barba del monde e dels gents d'armas fasia cranament de las sias. Quora panaire, raubava chas los
coarros, un pauc trop confles de loises d'aur o d'escuts d'argent. Solatjava, a son biais, lor borsa un
bocin pesuga!

Rescatava, d'altres cops, los merchants que venian a las fieiras de La Calm o de La Guiola.

Mas tanplan, quand ne virava, assostava lo paubre monde que la misera cachava. En son biais, era
compatissent pels maluroses.

Se contava que ¢O que panava un jorn, lo bailava lo lendeman a pus necierds qu'el. Dins son genre era
un redressaire de tort!

Era pas maissant, praquo. Avia sonque la tissa de faire enrabiar los richasses e los boriaires
qu'aprofiechavan dels jornaliers per un tro¢ de pan. Fasia gaire sosta an aqueles qu'amodolavan las
pecas, coma tanplan als prestaires d'argent que disian renoviers.

D'unes lo crenhavan, d'altres lo presavan!

La paur, la grand paur avia estenduda son saile, sus aquel airal perdut de la montanha roérgassa. Lo
mai coquin era aquel que se fasia doblidar o que s'escondia!

Dempuei que la capitala avia mandada dels revolucionaris, deguns ausava bolegar. Los curats
bartassiers avian fugits lor parroquia. Lo Volur, el, prenia partida un cop per un, un cop per l'altre. Era
viradis, coma lo vent que bufa sus las alcadas del Aubrac.

Per tot dire, la misera era granda al temps vielh d'alara, ont tot se capvirava. De mai, lI'ivern de dabans
era estat terrible. Apres un estiu malves, freg e plovinaire, gaire de vianda s'amasset. Los mals pantits,
coma de costuma, se trobavan estre los paubres. N'i a qu'arrenduts se daissavan morir de fam. D'altres,
per calar lor talent, fasia bolhir I'ola ambe de raices de pastanacas salvatjas.



De vegadas, una torta de pan de segol, porgida per un mestre compatiu o pel quite “ Volur ” donava
solatz al ostal maluros...

Doncas, un jorn que la Daurotona — ma mameta — gardava lo tropel al pradel de las Ronhas veget
passar un ome. Lo fusilh en bandolieira, un capelas sus la tufa, tirava devals Enfruts. A son biais
d’anar, creset plan reconéisser lo Calsatier. N’avid pron ausir parlar, pas totjorn en ben, per pas
s’enganar!

La paur la prenguet. Se salvet cop sec val campet d’a costat ont trabalhava sa maire. Lo panaire
l'assubtet en la sonant. Mas en mai l'apelava, en mai la filhona prenia l'escorsa. Ne plorava d'englach...
Joan-Peire cridet ben pron per l'apasimar.

— Age pas paur filhota, te vole pas de mal! Torna que te balharai quicom!

Pena perduda, la drolleta escotava pas e cridava

— Mama! mama! i a lo Volur que m'escorsal!

Quora veget que la drolla l'ausissia pas e que caminava totjorn, pauset sieis sous sus la soca d'un fau.
Lo sailet de la pastrona s'i trobava al ras.

S'entornet préner la carral que copava cap bas val Reols de La Calm...

La maire suspresa de veire arribar sa filhona a 1’escorsa e tota espaurugada, la consolet del subte
qu’avia aguda.

— De qu'as vist? lo Drac? diguet la maire.

— Non! non! ai vist lo Volur d'Alpuech que m’assubtava!

— Bogre es pas lo diable, ¢aquelai! Te volia pas segurament de mal a tu!

La tornet menar val pastural ont la bestial paissia tranquille!

Aquital, ageron la joia, totas doas, de trobar las sieis pecas de bronze: sous lusissents jol clarum del
solelh...

Segur que lo panaire sabia que los Moisset eron gaire benaisats...

Desempuei lo brigand se fach tuar bestiament dins La Terrissa...

Un cop bela, ma grand se sovenguet totjorn que lo Joan-Peire del Calsatier era pas un tant maissant
bogre qu'aquo!

Per la patz de son anma li preguet mai d'un cop!

Aquel raconte s'ajustet an aqueles que, dins cada ostal, se contavan en velhada ivernenca.

Las valentias del panaire d'Alpuech s'escotavan ambe gaug, al temps vielh del Aubrac!

111
LA TREVA DE BIAC

Aquos era del temps que ma maire grand era logada a Biac-Montanha, masatge que fa partida de
Cantoen.

Aqui fasia lo dur mestier de serventa de boria. Son mestre, un crane coarro, s'apelava Bonian (o
Boniol). Demoret, enco siu, cinq o sieis ans. La patrona e lo patron eron contents de sos servicis...

Un jorn lo mestre atrapet un maissant mal. Venguet malaute. Malgrat los suenhs del metge que venia
sovent lo veire, aquo s'aplechet pas!

La mestra, a son torn, tombet malauta. L'estat dels dos jasuts s'amelhoret pas...

Los dessepareron e los meteron cadun dins una cambra. .o medecin faguet co que podet per los garir.
En aquel ostal i avia quatre filhotas. Al pus fotut, la parentat las sortiguet qualques temps d'aqui, per
qué prenguesson pas mal.

Lo patron dins pauc de temps moriguet. Coma la mestra era pieger, sul conselh del medecin, deguns
parlet pas de la despartida del ome.

Masque qualques jorns apres, ela tanben, ne siaguet al darrier badalh. En res de temps l'0rra dalhara
avia segat doas vida... Lo voide se faguet tristament sentir a I'ostalada. Los boiers, los vailets € ma
grand: la serventa, siagueron penats d'aquel dol.

Lo fraire del coarro, qu'era curat dins una parroquia, venguet. Essaget de tot apagelar e organisar lo ben
de sas nebodotas.

Prenguet un regidor per faire anar la boria.

Lo prior-curat, en omes d'afars, aprodelet tot. Mas se malfisava de la vailetalha... Metet e 1'esprova, ma
mameta, per véser sera onesta. Volia saupre se la podia gardar en son emplec de cosinieira. Totjorn es,
que li trobant pas de falta, la daisset a la boria. Li faguet fisanca per téner la padena e s'ocupar del
mainatge...

Lo curat tornet partir devas sa caminada.



Daurota se sovenguet que la patrona, dabans que moriguesse, i demandet un servici.

— Se venii a partir, Daurdtona, m'enlevaras la baga de mon det, e de mas aurelhas los pendelhs!

Ma grand se refudet d'o faire. Avia paur qué aquo i portésse malur!

Tornar, la mestra, quand se veget perduda i recomandet de prendre en carga las filhonas e de plan las
sonhar...

Aprep que la mort aget marridament piquat dins aquel ostal, ma grand se trobet un pauc desalbirada.
Soscava sovent a sa paubra patrona e a tot ¢o que li avia dich...

Sufis, que quinze jorns apres la despardida de sa mestra, alara qué, era dins sa cambra e jasuda, quicom
d'anormal se passet.

Los rideus del liech eron tirats per la nuech. Se boteron a tremolar. Quicom los saquejava. Finigueron,
quitament, per se durbir...

La Daurota s'espauruguet. N'estrementissia! S'acaptet la testa del lencol e se metet a pregar. Lo
rambalh duret un tro¢ de la nuech...

Aquel eveniment se renovelava cada nuech, a las meimas oras. Finiguet per ne parlar al regidor...

Lo brave ome comprenguet que Daurota avia paur soleta. Anet cercar una filha coratjosa per que
jasesse ambe la serventa...

A 1'ora venguda ma grand ausis los rideus se durbir, saqueja sa companha, que dormia a l'esponda, per
la desrevelhar. La filha se revelha mas ausiguet res e veget pas gaire mai.

— Avem aici, dins la pega, I'ainada de las drolletas que jai en son lichon. N'avem qu'a la revelhar!
Veirem ben se, ela ausis o vei

quicom! diguet la companha.

Sonan Maria, l'ainada de las filhas. La desrevelhan, apres avetre alucat la candela. Li demandan
d'asulhar e d'escotar per sabeire se, ela ausissia o vesia quicom?

Tant leu que la paubreta agachet deval liech de Daurota, la pogueron pas pus téner. Estrementissia,
plorava e gisclava.

— Vese ma Mama! aqui! al ras del liech! Vole anar amb ela!...

Alara ma grand s'adonet encara mai a la paur. Volguia pas pus demorar dins aquela peca del ostal...
L'oncle curat tornet a Biac. S'entressenhet per sabeire d'aquo que se passava. Apelet Daurota.

— Daurota! plan leu veiretz pas mai aquel trevadis. Anem faire dire de messas, un pauc per tot dins las
parroquias, per far disparéisser vostra fantaumaria. Capitarem, qu'entendretz pas pus de trevas! Auretz
pas mai de somnis malveses! Auretz la patz!

Vos caldra assistir a tres messas que se diran dins vostra parroquia, lo meime jorn.

Lo lendeman Daurota anet a Vitrac, sa parroquia. I avia tres preires per dire las messas d'obit. Lo curat
En Boniol 1 diguet.

— Anaretz a l'ofrenda. Quand asoraretz espincaretz a vostra drecha se vesetz pas una ombra... En
tornant, a vostra plaga, fintaretz tornar-mai... Crese plan que veiretz pas res pus! Aquo sera finit per
vos, a partir d'aquel moment, de vistar de trevas!

Doncas, a la darrieira messa, dicha per la morta, un dels curats presentet per asorar. Daurota, coma los
altres parroquians, anet a I'ofrenda.

Al moment d'asorar fintet del costat drech. Espaventada veget un ombra brilhanta, coma lo solelh, que
se tenia al ras d'ela! Ne devenguet, de subte, blanca coma de neu. Cuget sul pic, s'estavanir! Era tota
sang-beuguda...

Praquo, aget la forga de potonejar la crotz, que lo preire presentava. Essaget de tornar vas sa cadieira.
Agachet, coma li avia dich lo curat Boniol, encara un cop a sa drecha. Veget res pus! L'ombra avia
disparegut! Sentet sas cambas s'aflaquir. Defalhiguet e s'aplastret sul pavat de la gleisa...

De las bonas femnas s'alanceron per li portar solatz. La sortigueron defora per la far revenir. Al cap
d'un momenton, 1'aire viu de la plaga la reviscolet. Tornet préner sas bonas colors...

Ma grand sentornet a Biac-Montanha.

Un cop a la boria, I'oncle curat la questionet.

— De qu'avetz vist entrestant que las messas se disian?

— Quora ai volgut anar vas l'ofrenda a vist que li avia una ombra lumenosa, tant clara qu'un solelh de
prima, que se tenia a mon costat! En tornant d'asorar, pas mai res se mostrar. De paur me soi
estavanida!

Alara lo preire sasiguet las mans de Daurota.

— Vos mingressetz pas mai, Daurota! Res pus vos tracassara la nuech. L'anma en pena es consoladal
Vostra conducha, bona es estada! Reprenguessetz vostre servici en aquel ostal. Avem besonh de vos
aici e aguessetz pus jamai paur de las trévas!

Lo prior-curat demoret quatre o cinqg jorns de mai a Biac. Apuei partiguet per sa parroquia...

Jamai pus ma grand ausiguet res la nuech!



v
LOS RESSAIRES DE VIADENA

Al segle passat, cada auton, quand 1'ivern s'aubrivava ambe Totsants qu'escampilha la neu sus Aubrac e
la Nalta Viadena, los omes d'aquel airal demoravan gaire dins lor boria.

D'unes partian faire campanha, de Totsants a la fin d'abrial, subretot val Pais-Bas. De vegadas, anavan
dusqu'en Catalonha espanhola per ressar.

Aquos era los ressaires o resseguiers de Bedena.

Del temps que la cisampa eicirava sus las naltas planas e las calms nevencas d'Aubrac, per cobla de
tres, los ressaires s'afanavan per torar los aubres dels Lengadociens e dels Catalans.

La femna amb los enfants, ajudats quand ne virava de la mameta e del papanon, sonhavan lo cabal de la
borieta deslaissada.

Lo cap-mestre, vielh ressaire de mestier, logava per la sason 'ajuda de dos joves, lo pus sovent de detz-
uech a vint ans.

Aquos era, per aqueles joinomes, un biais de veire del pais. Mai que segur, eron gaire despaisats per la
lenga, en aquel Pais-Bassol o en Catalonha. Se servissian del parlar Roérgas per se far compréner.
Aital faguet Joan-Antoni Pascal de Vitrac-en-Viadena, dins l'ivernada de 1877-1878. Se loguet per
sieis meses, amb una pacha de qualques escuts, en se botant al servici de Cairon que partia pel Carcin.
D'aquel temps, aquos era una crana fortuneta pel joinome, qu'anava leu tirar al sort...

Avetz aqui una istoria qu'arribet a tres ressaires que tornavan de Catalonha. Raconte que se finiguet del
bon biais e que se passajeva, n'i a gaire, dins las velhadas del pais barenos.

La prima, al Pais-Bas, se fasia bravament sentir dempuei que los ametliers avian florits. La saba,
docament, gasanhava la poncha dels ramels e dels aubres los mai nalts. Dels borres catimels
s'espetavan de per tot.

La reserva de rols qu'avian torada, nostres tres ressaires, se tirava a la fin. Abrial era adeja entemenat: la
campanha s'acabava.

Un ser, quand la darrieira post cabusset de la polina, lo cap-mestre ressaire diguet:

— Enfants! aqueste vespre lo coarro paga la festa! Deman estragcam los aplechs. La sason es estada
bona. La borsa, aqueste cop, 'avem romplida. Podem, de matin, nos acaminar tranquille val Pais-Nalt!
Los dos joinomes n'eron totes fiers. Prep de sieis meses qué eron aqui al ped de las Pireneus, decai lo
Rosselhon, a ressegar. Eles jos la polina, lo ressum dins los uelhs, a tirar debas. Lo patron, cabrat sul
rol a tirar denalt, sul margue de la ressa. Dins la ziga-zega resseguieira avian, en fin, ganhada lor sason!
Per un an, los garcons avian finits de far los rainals, e lo patron, lo cabrier!

Tre deman, los sous tindaran dins lor borsa garnida. Quana joia al ostal quand auran atengegut la
montanha barenosa, ont adara las cocudas florissian!

Dins la vesprada pintonejeron un pauc, mai que de costuma, al torn d'una taula plan garnida. Cal dire
que lo masier avia pas plangegut lo vin bon, als tres gavaches de Viadena.

La nuech siaguet corta. Durmigueron gaire jasuts dins lo trast del mas, ambe los manobriers del coarro
catalan.

L'alba ponchava qu'eron adeja prestes a partir. Lo cap un bocin pesuc, per tal que la cuecha de la
velhada lor fosigava lo cervel, digueron l'adius al masier.

— Adeussiatz, gavaches! faguessiatz bon viatge!... Al automne que ven. Aurai encara mai de trabalh
per vosaltres! faguet risolier lo catalan.

Lo mai jove se carguet la ressa. Cadun cenchet son destralon. Lo cap-mestre botet la destral pialaira
sus l'espatla. Totes tres s'alanceron sul vial que los raprochava de lor montanha...

Al cap de tres jorns de caminament arriberon facia a la Montanha negra: barri sorne que quilha sas
nautors, entre Carcassés e Albigés.

Aquel pais era tant salvatge que lor Aubrac, ont reinava alara lo panaire d'Alpuech. Calia ben que lo
traversesson. Lo sera tombava. Avian encara quatre o cinq jorns de camins a faire per aténger lo
Roergue.

— Apausem-nos, drolles! deman traversarem aquel fotut pais de brugas e de bosces negroses. Soi
alassat, mas cambas son pas joinas coma las vostras!

Dintreron dins un alberja per se jaser e saborar un bocin de sopa calda.

Del temps que despartinavan, dels uelhs envejoses fintavan lor pocha rebombuda qu'escondia lo
borsicon. Lo vielh se n'atrachet. Barret pas 1'uelh de la nuech e gardet sa destral a portada de man.

Lo lendeman aconselhet, als drolles, de demorar ensemble tot lo long del camin.



— Fantons! aquel pais me dich pas res que valga. Tot aqueles bosces qu'anam traversar son dels
curaborsas per naltres! Se pot ben que recaptan dels brigands per nos assobtar al moment que seriam
sols. Maissants son, los paucvals, que podon rabalar aicital! Vos daissan sonque los uelhs per plorar
se donam la borsa, o I'anma per trevar se refusam! Marcham dapasset e demoran ensemble, riscarem
mens!

— Aquo's d'istorias vielhas que nos contatz aqui, patron! diguet lo mai jove. I a for¢a temps que los
brigands caminan gaire los vials de ped, desempuei qu'avem dels gents d'armas!

— Risetz tant que voldretz, joinomes! Sabem pas de que nos espera: la vidassa nos fa, de vegadas, de
suspresas! Lo camin es encara long d'aicital en Viadena! Fasem dels envejoses ambe nostra borseta, un
bocin confla dins la pocha! E los gents d'armas... son pas aqui!

Partigueron doncas ensemble, en se sarrant de prep. Mal al cap d'una orada los joves s'alasseron de
marchar dapas. Prengueron 1'enabans, malgrat la repotegada del ressaire vielh.

— Anen patron! nos trobaretz al vilatge venent, vos esperarem alai! Aguessetz pas pessament per
naltres!

Planteron aqui lo vielh que rabalava sos passes. S'alanceron d'un ped leugier dins lo vialet rancos...

Al cap d'una lega lo caminol s'afonsava que mai jos una fajana escura. De mai, de las vaissas orlavan lo
passatge. Per endrechs l'acaptavan d'una ganela de ramas. La forest era vertadieirament cuca: lo solelh
trespialava tot a pena lo folhum verdolent de la prima!

Adeja los joinomes se plangaguian d'aveire pas esperat lo cap-mestre.

Quand a la broa d'un terme se troberon de pic cenchats per dos bmes mascats. L'un barravava lo davant
del camin, l'altre lo darrier: los empachavan d'avancar o de cessar.

— Lo borsa o la vida? sacredius! E de tira! brameron los patarins.

Los drolles suspreses bolegueron pas d'un pial, talament qu'ageron subte. La paur los ganhet facia als
bandits que ponchavan cadun: lo pistolet d'una man e de 'altra lo capuchador.

— Vaplan! Va plan! Tenetz aqui nostra borseta! Paubres de naltres, daissatz-nos la vida!

Tremolavan coma doas fuelhas qu'un vent d'altan auria saquejadas.

— Gitatz-nos vostra borsa e boleguessetz pas, si que non, vos sangam coma dos ganhons!
Trasegueron cadun lor borset deval brigand que lor fasia facia. Lo sacamand ramasset cop sec los
porta-escuts, del temps que lo de darrier pontejava, sens relambi, sas armas devals paubres bogres.

Un cop la pilha facha daisseron aqui los drolles tot moquets...

— E ben! sem cranes, adara, sens lo sou! Risquem pas de contunhar nostre viatge d'aquel biais! Cossi
anam far per aténger lo pais? Vam estre oblijats de far de jornadas de trabalh tot en nos aprocham de la
Viadena. Aquo's pas deman la velha del retorn, pecaire! Paubres colhons que sem!

Se desondravan davant lo pauc d'onor qu'avian ajut, eles, los borra-secs de la montanha.

Totjorn prestes a manejar lo drelhier, quand ne vira, per s'aparar. Eron gaire fiers!

De grumas de colera lor fissavan las parpelas. Talament qu'eron contrestesits, penseron brica a lor
mestre que se trobava darrier sul caminol, e qué benleu, anava se faire assobtar del quite biais.
Contunheron tristosament lor viatge a tota fresa...

Entrestant lo ressaire vielh s'acaminava dapasset.

Espincava totes los bruchs que lo forest aportava a sos ausidors. Mas tot era suaud e atimbrat, coma lo
temps solelhos qu'esclairava las aurieiras. Praquo un luenchenc bramadis ressondiguet pietrament a
travers l'aubrum.

— Aqueles farluquets m'an pas volgut escotar: veiran ben se lor arriba malur! Ai la sentida qu'aurem
aduei un malencontre...

Quora arribet al terme ranquerut, ont prigondament lo vial s'afonsava jos las vaissas, s'entrachet pas de
res. Praquo los brigands eron encara aqui: velhavan lo vielh que, patringa-patranga, esclopejava la
calada. A son biais de portar la destral sur l'espatla, a son vestir, se penseron que deuvia estre lo
companh dels joves que venian de panar.

— Aquel vielh sera bon de plumar! se digueron d'escondons. Anem-li!

E rap! un davant, l'altre darrier assobteron lo ressaire, coma dos gusards que tomban sul aucel.

— Lo borsa o la vida? giscleron los paucvals al encop.

Lo vielh brunquet pas. Ni mai siaguet tant pauc suprés: n'avia vistas maitas dins sa vida! Davalet la
piala de I'espatla en la mantenguent de la man drecha.

— Tenetz pacants! l'ai aqui ma borsa! M'a costada de ganhar. Valtres que destrocatz los passejants,
penatz pas gaire per amassar fortuna? Se voletz mon argent vos caldra lo culhir!

Sort lo borset de la pocha. Lo durbis e escampilha davant el: loises d'aur e escuts d'argent que tindavan
en trucant lo sol.

Los galapians se retengueron pas, ni mai se fagueron pas pregar, s'alanceron sus las pecgas lusentas...
S'abaissavan per remosar 1'argent quand lo ressaire, viu com'un esparn, leva la pialassa. De dos pics
estend sangoses los dos bmes cobeses en butant un atic terrible.



Se trobet leu facia a dos paubres bogres qu'aufegavan lor darrier badalh. Levet sas pegas e las recaptet,
tornar, dins la borsa. Fosiguet las pochas dels brigands e trapet los borsets de sos companhons.

— E ben! n'l aura dos qu'auran una genta suspresa al vilatge venent!

Essuguet lo talh de sa piala sus l'erba del camin, e tranquille, la remontet sus I'espatla. Tornet
s'encaminar, coma se res non era, dins lo vialet fonsut.

Lo solelh anava trescolar quand atengeguet la sortida del pas perilhos...

Lo vilatge era dins un travers, al endejotz de la forest, encai la Montanha negra.

A l'intrada entreveget los joinomes que fasian trista mina: tremolavan de paur e de pessament. Asseitats
sus une banca de peira lai esperavan, en fin, lo ressaire vielh.

— E ben drolles! m'esperatz aqueste cop? Anatz pagar la pauca al vielh que ven d'atrapar un brave set?
diguet tot suaudament lo ressaire.

— Mas! Mas! cossi voletz que vos paguessem la pauca, sem arroinats per ara! Avem pas un quite
sou... Dos panaires nos an, de subte, amenacat de nos tuar... Nos a calgut, pecaire! lor daissar nostra
borsa per estre salves! Encara saviam pogut servar qualquas pecas de bronze... Mas avem res!

Lo desesper atracia lor cara.

— E... E vos? avetz pas fach maissant encontre?

— Que non! ai ren vist! diguet 1'0me, trufaire. S'eretz demorats amb ieu, seriatz aqui mielhs pantits!
Los joinomes ponchavan que mai lo morre: la leicon, per eles, era marrida.

— Anen! Anen! vos desconsolessetz pas aital! Si-ben-si! soi estat atacat, coma valtres, per dos
sacamands. Mas an trobat a qual parlar! Baste! per eles, n'avian qu'a estre onestes! Los ai daissats se
repentir dins la calada. Ma piala a plan servit: son demorats alai estenduts amb un mal de rens! S'en
remetran pas de tanleu! Aital noseran jamai pus!

Per eisemple! vosaltres que setz plan vigoroses, auriatz deugut vos n'en tirar, tanplan que ieu? Setz ben
pauruts quand ne vira! Tenetz avetz aqui vostres borsets e anem a la retira nos apausar € manjar un
tro¢. Aquo nos remetra de nostres subtes! La via es longa, d'aicital en Viadena, es pas la pena de
s'atardivar. Deman fara jorn: reprendrem lo camin!

Los drolles grandmercejeron lo mestre, li pagueron lo beure e lo despartin. Apres una nuech
pausadissa s'acamineron deval pais roergas...

Lo viatge s'acabet del bon biais. Los joves festejeron al ostal lo retorn, mas desbolzeron res de lor
malencontre! .

\Y
LA LEGENDA DE SEVEIRAC-BEDENA

Sus un vielh manescrich qu'escrivet Auguste Biron, devas 1850, s'i troba qualquas entressenhas sul
temps ont lo castel de Seveirac s'arroinet.

Aprep la Revolucion lo castel era encara en bon estat. Siaguet crompat per Ferluc, vengut de Lauzera.
Aquel ome poguet pas finir de lo pagar. L'ancian titulari lo sortiguet e lo vendet a Auguste Biron.
Entrestant, lo Ferluc lo faguet desteular, enlevar lo fustatge e las esculturas nombrosas que moblavan lo
castel. Vendet co que poguet. S'i prenguet las peiras talhadas, a plens carris, dusqua La Calm per bastir
d'ostals.

Del castel demora qu'un clapas ont las vaissas, los fraisses, los beces i an gasanhat. De las
escalpraduras, que fagueron la richessa del castelas, ne demora tres: tres testas escrinceladas,
emplegadas per garnir lo lendal del estable d'a costat...

Luga, se quilha encara la capela. Siaguet parroquia dabans Liamonton. Al ras se ten lo cementeri, ont
s'adreica una de las pus belas crozes de la Nalta Viadena...

Co qu'es interessant, dins aquel manescrich, es lo raconte que ne fa de l'istoria de Seveirac-Bedena.
Veja-aici ¢O qu'escrivet...

D'aprep una tradicion que m'es pervenguda, quitament una legenda, mas qu'ai pas poguda jamai trapar
escricha, Seveirac siaguet fondat per dels morgues o monges.

Aqueles monges, a ¢co que m'es estat dich, avian lor clastron deval ponent del castel. Rasis de ¢co qu'om
apela aduei Los Masuts.

La traca de lors bastisons se vesian encara apres la Revolucion. Se trobavan dins los pradels, qu'apelan
encara casals o ortanels.

En aquel temps, devas lo IX o X segle se tenian dins dels traps o de pietras cabanas clujadas. Un
portanel mai o mens aplechat, sens palastraca, ni cadaula, tancava lor estajanaria. Lo ser la barramenta
era tirada e calada amb una barra o un roc.



Se ditz que los primiers monges que vengueron, siagueron mandats pel monasteri de Mont-Salvi que
fondet Gausbert...

Dins l'encontrada se vei encara de talas cabanas, coma ageron los morgues. Lo cobriment es fach de
brancas d'aubres, de motas, d'erbassas, recaptadas de genests, de cops, de palha o de joncasses.
Aqueles monges avodats pel ben del monde visquian miserablament. Quitament plan paubres,
esparnhavan lo pan per solatjar pus maluroses qu'eles.

Al abric del suquet, ont pus tard se bastira lo castel, eissarteron lo tenament. Ne fagueron dels camps e
dels prats. Las fajanas e las garrissadas qu'acaptavan 1'airal s'amenudavan davant lor trabalh.

Mas pauc a pauc, coma la vianda que culhissian venia mai importanta d'an en an, lor nombre aumentet.
La comunautat creisseguet. Bastigueron d'ostals mai abiassats per se recaptar, mas ¢aquelai pron
simples.

S'espandigueron sul terrenc, mas demoreron sus la riba esquerra del Reols, dins la forest que
s'estendia del Mas de Vidal a la Morta-Sanha, dusqu'al Vilar (Lo Viala), Vedrinas e lo bosc de
Rochagrés.

Lo tenament, ont se trobavan, era pas lor. Lor siaguet pas allegat. I bastiguéron pas de monasteri, ni
d'abadia. Las terras despendian del comte de Rodés. Lo primier Senhor que s'i establira, o siaguet
ambe 1'acordi del comte de Rodés e del baron de Tenieiras. Ne devenguet lo mestre supreme.

De vigaria qu'era estat Seveirac, devenguet terra senhorala. Lo nom del primier senhor seria estat
Lieutadés (o Loctadés), del nom de la parroquia que se troba delai Reols, en Nalta Auvernha.

Aquos era devas la fin del segle Xlle.

La comunautat de monges dependeron directament del senhor. Mas per eles, se trufavan de
l'apartenencia del sol. Avodats a portar secors, avian fach vot de paubretat. Passavan vestits d'un borras
e cenjats d'un cordel de cambe. S'avidavan ambe de pan de sega, del lach, de pastanacas e d'erbas.
Prenian jamais de camn...

De mai, aculhissian los romius. Partajavan lors magres repaisses amb eles e balhavan als paubres. Lor
liech n'era qu'una post pausada a terra, dins lor trap. Los liechs garnits servician pels pelegrins que
prenian retira per la nuech.

Demest los monges i avia de mestieirals: fustiers, peiriers, fialaires, teissiers e escalpraires. Los mens
adrechs trabalhavan la terra o arrancavan los aubres.

Lo castel siaguet segurament bastir per aqueles monges obriers, coma la capela e las altras bastissas.
La bastida era garnida d'una nalta torre, deval nord, que plombava los traverses de Reols. Servicia per
gachar.

Quora los angleses e los rotiers traqueron lo pais, los monges siagueron cargats d'aparar lo castel, lo
senhor e sa familha.

Del costat del ponent, per montar la garda, fagueron una garita en peira de Vinas. La cruseron com' un
nauc. Fasia mai d'una cana d'algada. S'i faguet tres bojalons per gachar e susvelhar l'airal del costat del
levant, del miegjorn e del colcant. Aital aprestada, la placeron a l'intrada, contra lo portal. S'i dintrava de
la cort.

Quora lo temps era nivol, neble o cuc s'alucava un fuoc dedins per esclairar las abroas del castel. Coma
aquo, se podia veire arribar lo monde o 'enemic! Nommavan aquel vaissel traucat, un fanal.

La gleisota de Seveirac, de bastison romana, se pot datar del segle Xle. Mas segurament es estada
retocada mai d'un cop. Al trast se trobava de las pecas que servian de demora als priors e als monges.
Dabans la Revolucion, lo prior e los monges, avian adeja quitat lo trast. Devas 1770 lo senhor los
desloget per 1 botar sos vailets.

Curiosament per aquel airal montanhol se troba, dins la gleisa, un benitier finament escalprat, que
representa un vinhairon portant la desca sul cap, amb un barralet acrocat a sa cenja. Un vertadier
Costovin!

Deuvem als monges escalpraires aquel benitier, coma las escalpraduras de la granja e las gentas crozes
escrinceladas que se troban escampilhadas suls planols de la Nalta Viadena, e benleu, quitament en
Carladés!

Qual o sap?

La pus vielha segurament es la del cementeri. N'es una, atanben, de las mai polidas.

S'enrodan de vegadas de misteri coma la que se sona: la crotz del Morgue. Aquela crotz es chifrada del
segle XVlle, de 1661, e estampada de las letras M. 1. C. Om retroba aquel senh sus aquelas
d'Orlhaguet.

La crotz plagada facia lo camin que condusis a Seveirac, marca la bola de doas parroquias: Seveirac-
Cantoen.

Dins l'encontrada la nomma, atanben, la crotz del cavalier blanc. Se conta qu'un cavalier, vestit de cap
en ped per far la guerra, cavalga un caval blanc. Quora arriba la plena luna, del mes de mai, se vei, al ras



de la crotz, aquel cavalier passar! D'aprep la tradicion orala, aquo seria la treva d'un senhor de Seveirac.
Senhor que se seria fach tuar, en campanha devas la fin del segle setze.
Aquo's benleu son ombra en pena, que torna sul camin, d'ont partiguet un mes de mai?

